
2025-YIL — ATROF-MUHITNI ASRASH VA “YASHIL“ IQTISODIYOT YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Izlanish

2024-yil oktabr oyida o‘zbekistonlik va amerikalik 
arxeologlarning hamkorlikda olib borgan ilmiy izlanishlari 
natijasi “Nature” jurnalida chop etildi. Unda O‘zbekiston Fanlar 
akademiyasi Milliy arxeologiya markazi ilmiy xodimi Farhod 
Maqsudov, Sent Luisdagi Vashington universiteti (AQSH) 
professori Maykl Frachetti va yana bir guruh arxeologlar 
tomonidan Zomin tog‘larida qadimgi Buyuk Ipak yo‘lidagi 
noma’lum shaharlar topilgani bayon qilingan.

Mazkur izlanish Markaziy Osiyo arxeologiyasidagi ayrim 
tushunchalarni so‘roq ostiga qo‘ygani uchun “New York Times”, 
“CNN”, “BBC”, “National Geographic” va “Le Figaro” kabi 
nufuzli OAV sahifalarida ham keng yoritildi. F. Maqsudov va 
hamkasblari dronlardan foydalanib “Lidar” deb nomlangan 
havodan tasvirga olish texnikasini qo‘llagan holda, O‘rta 

asrlarda tog‘li hududlarda inson tomonidan qurilgan inshootlar 
qoldiqlarini aniqlashga muvaffaq bo‘lgan. Bu Markaziy Osiyoda 
Lidar texnologiyasiga asoslangan birinchi tadqiqot bo‘lib, uning 
natijasida dengiz sathidan 2000 metr yuqoridagi Buyuk Ipak 
yo‘li savdo tarmog‘ining markazi sifatida gavdalangan ikki yirik 
urbanistik markaz aniqlangan. 

F. Maqsudov va uning xalqaro hamkorlari o‘z tadqiqotlarini 
2011-yili Zomin tumanining tog‘li hududida O‘rta asrlarga oid 
Toshbuloq shaharchasini topish va o‘rganishdan boshlagan 
edi. Ular 2015-yili Baxmal tumani tog‘larida ko‘lami ancha keng 
ikkinchi shaharni kashf etishdi. Toshbuloq va Tug‘unbuloq 
O‘zbekistonning Janubi-Sharqidagi Morguzar (Ilono‘tti) 
tizmasining yuqori qismida joylashgan bo‘lib, bu hudud Pomir 
tog‘larining Shimoliy tarmog‘i hisoblanadi. VI – XI asrlarga oid 

bu shaharlar tarixan o‘zbek xalqining kelib chiqishida muhim 
ahamiyat kasb etgan qudratli turkiy sulolalar – Turk xoqonligi va 
qoraxoniylar davri bilan bog‘liqligi aniqlangan. 

Turk xoqonligi va qoraxoniylar o‘z davrida Markaziy 
Yevroosiyoning katta qismini, jumladan, Turkiston o‘lkasini ham 
boshqargan. Sahifalarimizda ushbu tadqiqot mualliflaridan biri 
O‘zbekiston Fanlar akademiyasi Milliy arxeologiya markazi 
ilmiy xodimi, tarix fanlari doktori Farhod Maqsudovning 
“Nature” jurnalida chop etilib, katta shov-shuvlarga sabab 
bo‘lgan o‘sha ilmiy maqolasi, qolaversa, o‘zbek olimining jahon 
arxeologiyasida hodisa darajasida qabul qilingan mazkur 
tadqiqot haqidagi muxtasar mulohazalarini hukmingizga havola 
etishni lozim topdik.

Dunyoda iqlim o‘zgarishi oqibatida suv 
tanqisligi yildan-yilga global ahamiyat kasb etib 
bormoqda. Birgina Markaziy Osiyodagi muzliklar 
maydonining qariyb 30 foizga qisqarib borayotgani 
mintaqamizda suv tanqisligini yuzaga keltirmoqda. 
Agar o‘z vaqtida bunga zarur choralar ko‘rilmasa, 
ushbu bebaho ne’mat bilan bog‘liq vaziyat yanada 
taranglashishi mumkin. So‘nggi yillarda bu 
muammo yurtimizda ham yaqqol sezilayotgani 
hech kimga sir emas.

Mamlakatimizda aholi sonining o‘sishi, 
iqtisodiyotning turli sohalari va qishloq xo‘jaligi 
jadal sur’atlar bilan rivojlanishi suvga bo‘lgan 
talabning yildan-yilga ortib borishiga olib kelmoqda. 
Bunday sharoitda aholi o‘rtasida chuchuk suvdan 
oqilona foydalanish madaniyatini shakllantirish 

muhim ahamiyat kasb etadi. Muammoning o‘ta dolzarbligi 
inobatga olinib davlat darajasida qator loyihalar amalga 
oshirilmoqda.

BEBAHO NE’MAT 
QADRI

el-yurt taqdiri bilan 
chambarchas bog‘liq

14-yanvar – Vatan himoyachilari kuni

Keyingi yillarda Qurolli Kuchlarimizda 
amalga oshirilayotgan tub islohotlar natijasida 
sarhadlarimiz daxlsizligini ishonchli himoya 
qilishga qodir bo‘lgan tezkor va ixcham milliy 
armiyamiz shakllanib, uning saflarida xizmat 
qilish yurtning har bir o‘g‘loni uchun yuksak 
sharafga aylandi.

Dav la t  xav fs i z l i k  x i zmat i  Chegara 
qo‘shinlarining moddiy-texnika bazasi ham 
yildan-yilga takomillashib, harbiy qism va 
bo‘linmalar eng yangi rusumdagi qurol-aslahalar, 
texnikalar, zamonaviy axborot-kommunikatsiya 
texnologiyalari hamda muhandislik inshootlari 
bilan ta’minlanmoqda. Eng muhimi, ushbu 
texnologiyalardan samarali foydalana oladigan 

strategik fikrlovchi, intellektual salohiyatga ega, malakali ofitser kadrlar va serjantlar tarkibini tayyorlash 
jarayoni yangicha asosda tashkil etilmoqda.

Davlatimiz rahbari – Qurolli Kuchlar Oliy Bosh Qo‘mondoni tomonidan Vatan posbonlarining jangovar 
shayligini muntazam oshirib borish bilan bir qatorda, ularning ma’naviy salohiyatini ham yuksaltirish vazifasi 
belgilangan. Bugun chegara qo‘shinlarida ma’naviy-ma’rifiy ishlar samaradorligini yanada oshirish, sog‘lom 
axloqiy-ruhiy muhitni mustahkamlab, harbiy xizmatchilarning bilimi, ma’naviy saviyasi hamda 
intellektual salohiyatini takomillashtirish masalasi ustuvorlik kasb etmoqda. 4

Hujjatlar doirasida qayta tiklanuvchi energiya 
manbalaridan keng foydalanilgan holda aholi va 
tadbirkorlik subyektini davlat tomonidan qo‘llab-
quvvatlash mexanizmlari joriy etildi. Investorlar 
uchun katta imkoniyatlar yaratildi.

Mamlakatimizda “yashil” energetika boshqa 
soha va tarmoqlarning rivoji, aholi turmush 
darajasi yaxshilanishi uchun yangi drayverga 
aylanmoqda. Aholi va tadbirkorlar tomonidan 
1 ming megavattli quyosh panellari o‘rnatilib, 
yiliga 1,5 mlrd. kilovatt-soat elektr energiyasi 
olish yo‘lga qo‘yildi. 2023-yil apreldan “Quyoshli 
xonadon” dasturi doirasida xonadoniga quyosh 
panellarini o‘rnatgan jismoniy shaxslarga 
quyosh paneli orqali ishlab chiqarilgan va 
yagona energetika tizimiga uzatilgan elektr 
energiyasining har bir kilovatt-soati uchun 1000 
so‘mdan subsidiya ajratilishi yo‘lga qo‘yilgan 
bo‘lib, 2024-yilda 6 mingdan ziyod jismoniy 

NAVOIY 
INVeSTITSION 
jOzIbADOR 
HUDUDgA 

AYLANMOQDA

Nuqtai nazar

Mamlakatimizning har bir hududi o‘ziga xos bo‘lib, 
bir viloyat ichidagi tumanlarning imkoniyatlari ham 
bir-biriga o‘xshamaydi. Shu bois Qoraqalpog‘iston 
Respublikasi, Toshkent shahri va viloyatlar 
iqtisodiyotini rivojlantirish masalalariga alohida, 
manzilli tarzda yondashilmoqda. Davlatimiz rahbari 
joylarga chiqib aholi bilan yuzma-yuz suhbatlashib, 
ularning muammolarini tinglab, belgilanadigan 
chora-tadbirlarning dolzarb va amaliy bo‘lishiga 
katta e’tibor qaratmoqda. Shuningdek, har bir 
hududning o‘ziga xos xususiyatlarini inobatga olib 
o‘tkazilayotgan yig‘ilishlarda viloyatlarni rivojlantirish 
yuzasidan manzilli chora-tadbirlarni belgilab 
bermoqda. 

Prezidentimizning 2024-
yil 7-dekabr kuni Navoiy 
v i l o ya t i da  qo ‘ sh imcha 
imkoniyatlarni ishga solish, 
ish o‘rni va investitsiyani 
k o ‘ p a y t i r i s h  bo ‘ y i c h a 
yig‘ilishida ham bu boradagi 
m a s a l a l a r  a t r o f l i c h a 
muhokama qilinib, zarur 
topshiriqlar berildi.

Navoiy viloyati ham hudud, 
ham infratuz i lma, ham 
sanoat salohiyati jihatidan 
katta imkoniyatlarga ega. 
Davlatimiz rahbari o‘tgan 
yilning 31-oktabrida viloyatga 
tashrifi chog‘ida iqtisodiyotni 
y a nada  r i v o j l a n t i r i s h , 
qo‘shimcha imkoniyatlarni 
i z l ab  top i sh  bo ‘ y i cha 
topshiriqlar bergan edi. 
Aynan shu masala hamda 
ish o‘rni va investitsiyani 
k o ‘ p a y t i r i s h  b o ‘ y i c h a 
Prez ident imiz  huzur ida 
o‘tkazilgan yig‘ilishda shu 
asosda tayyorlangan takliflar 
ko‘rib chiqildi. Jumladan, 
K a r m a n a  t u m a n i d a g i 
kimyo texnoparkiga tutash 
yaylov yerda yangi sanoat 
korxonalarini joylashtirish 
mo‘ljallanmoqda. Infratuzilma 
va xomashyo borligi bois bu 
yerda kaolin, kvars, dioksid 
kremniy, mato bo‘yog‘i 
loyihalarini boshlash ko‘zda 
tutilyapti. Xitoylik investorlar 
Xatirchi tumanida kvars va 
granitni qazib olish hamda 
qayta ishlash tashabbusini 
bildirgan. 

Investitsiyaviy loyihalar 
haq ida  gap  ke tganda 
Konimex, Navbahor va 
Uchquduq tuman lar ida 
joylashgan 11 ta foydali 
q a z i l m a  m a y d o n i n i 
o‘zlashtirish ham istiqbolli 
ekanini  ta’k idlash jo iz. 
Aydarko‘l atrofidagi 150 
gektarda mehmonxona 
va dam olish maskanlari 
barpo et i lsa, 10 ming 

na f a r gacha  s a y yohga 
x i z m a t  k o ‘ r s a t a d i g a n 
loyihalar ishga tushirilib, ish 
o‘rinlari yaratiladi. Nurota 
tumanining Sentob, Xatirchi 
tumanining Langar va Angidon 
qishloqlarida oilaviy mehmon 
uylari tashkil etilishi hisobiga 
yiliga 600 mingga yaqin 
sayyohlarni jalb qilish, 500 
nafardan ortiq aholi bandligini 
t a ’m i n l a sh  imkon i y a t i 
yaratiladi. Zero, Navoiy viloyati 
keyingi yil larda o‘zining 
turizm salohiyatini ancha 
oshirdi. Jumladan, bugungi 
kunda viloyatdagi ko‘plab 
ziyoratgohlardan xorijlik va 
mahalliy sayyohlar qadami 
uzilmaydi. Ayniqsa, Nurota 
chashmasi, Sarmishsoy darasi 
dunyoga mashhur. Bu yerga 
yil – o‘n ikki oy turistlar 
tashrif buyuradi. Sentobsoy, 
Aydarko‘l, To‘dako‘l kabi 
dam olish maskanlarida 
ham turizmni rivojlantirishga 
alohida e’tibor qaratilmoqda. 

2023-yilning 29-mart kuni 
Prezidentimiz rahbarligida 
turizm salohiyatini rivojlantirish 
yu zas i dan  o ‘ t ka z i l gan 
videoselektor yig‘ilishida xorijiy 
sayyohlar oqimini yanada 
ko‘paytirish, turizm sohasiga 
berilayotgan imtiyozlardan 
samarali foydalanish zarurligi 
ta’kidlangani holda Navoiy 
v i l o ya t i ga  Samarqand 
iqtisodiyot va servis instituti 
mas’ul qilinib, hamkorlikda 
amalga oshiri l ishi lozim 
bo‘lgan ishlar belgilab berilgan 
edi. Ularning ijrosini ta’minlash 
maqsadida qariyb 340 km. 
masofada 60 ta obyektdan 
iborat 14 ta turizm yo‘nalishini 
o‘z ichiga olgan Navoiy “turizm 
halqasi” yaratildi. “Turizm 
halqasi” viloyatning Xatirchi, 
Nurota, Navbahor, Karmana 
va Qiziltepa tumanlarini 
qamrab olgan. 

YANGI O‘ZBEKISTON ARMIYASI – 
MAMLAKATIMIZ TAYANCHI, XALQIMIZ FAXRI

Munosabat

MUQObIL eNeRgIYA – 
eKOLOgIK MUVOzANAT OMILI
Davlatimiz tomonidan “yashil” iqtisodiyotni, qayta tiklanuvchi energiya manbalarini 

ko‘paytirishga alohida e’tibor qaratilmoqda. Bu borada huquqiy zamin yaratilgan bo‘lib, 
“Energiyadan oqilona foydalanish to‘g‘risida”gi, “Qayta tiklanuvchi energiya manbalaridan 
foydalanish to‘g‘risida”gi qonunlar takomillashtirildi, Prezident va hukumat qarorlari 
qabul qilindi, “yashil” energiya manbalarini barpo etish bo‘yicha qator dasturlar amalga 
oshirilmoqda.

shaxslar ushbu dasturdan foydalangan. Elektr 
tarmoqlariga o‘tkazilgan quyosh energiyasi 
uchun Davlat byudjetidan qariyb 9 mlrd. so‘m 
subsidiya olgan.

Qayta tiklanuvchi energiya manbalari va 
energiya tejamkor texnologiyalar joriy etilishida 
iste’molchilarga qulayliklar yaratish maqsadida 
Energetika vazirligi huzuridagi Tarmoqlararo 
energiyani tejash jamg‘armasining elektron 
platformasi (energymarket.uz) ishga tushirildi.

2024-y i l n ing  dekabr  oy iga  qadar 
O‘zbekistonning 7 ta viloyatida sohaga kiritilgan 
2 mlrd. dollardan ziyod xorijiy investitsiyalar 
hisobiga quvvati 2,7 gigavatt bo‘lgan 9 ta 
quyosh va bitta shamol elektr stansiyalari ishga 
tushirildi. Deyarli barcha viloyatda zamonaviy 
quyosh va shamol elektr stansiyalari barpo 
etilmoqda. 

2

Siyosiy partiyalar fraksiyalarida 

HUQUQIY NORMALARDA 
AHOLI MANFAATLARI USTUVOR 
Kecha siyosiy partiyalarning Oliy Majlis Qonunchilik palatasidagi  

fraksiyalarining yig‘ilishlari bo‘lib o‘tdi. Ularda quyi palataning navbatdagi majlisi kun 
tartibiga kiritilishi rejalashtirilayotgan bir qator qonun loyihalari atroflicha  
ko‘rib chiqildi. 

Jumladan, Tadbirkorlar 
va ishbilarmonlar harakati 
–  O‘zbekiston Liberal -
d e m o k r a t i k  p a r t i y a s i 
fraksiyasi yig‘ilishida “Qishloq 
xo‘jaligi tavakkalchiliklarini 
sug‘urta qilish to‘g‘risida”gi 
q o n u n  l o y i h a s i  q i z g ‘ i n 
muhokamaga sabab bo‘ldi.

Ushbu qonun loyihasi bilan 
qishloq xo‘jaligi mahsuloti 
ye t i sh t i ruvch i l a r i n i  t u r l i 
tabi iy ofat lar va boshqa 
xa tar la rdan ko ‘ r i lad igan 
zarar lardan sug‘ur ta lash 
o r q a l i  h i m o y a  q i l i s h , 
qishloq xo‘jaligi sug‘urtasini 
davlat tomonidan qo‘llab-
quvva t lashn ing  huquq iy 
asoslarini belgilash, qishloq 

xo‘jaligi tavakkalchiliklarini 
sug ‘u r ta lash  ja rayon ida 
qatnashuvchi subyektlarning 
huquq va majbur iyat lar i 
belgilanmoqda.

Shun ingdek ,  Q i sh l oq 
x o ‘ j a l i g i n i  s u g ‘ u r t a l a s h 
j a m g ‘ a r m a s i n i  t a s h k i l 
e t i sh ,  sug ‘u r ta  t i z im in i 
t o ‘ l i q  r a q a m l a s h t i r i s h , 
xatarlarni qayta sug‘urtalash 
hamda q ish loq xo ‘ ja l ig i 
i sh lab  ch iqa ruvch i l a r i n i 
sug‘urtalashga keng jalb qilish 
va ularni moliyaviy qo‘llab-
quvvatlash tartibi nazarda 
tutilyapti. 

Muhokama  davom ida 
fraksiya a’zolari Abdumannop 
Bo‘riyev, Firdavs Qurbonov 

v a  b o s h q a l a r  q o n u n 
loyihasi yuzasidan partiya 
m a q s a d ,  v a z i f a l a r i d a n 
k e l i b  c h i q i b  l o y i h a n i 
yanada takomil lasht ir ish, 
p i s h i q - p u x t a  h o l a t g a 
keltirish bo‘yicha o‘z fikr-
mulohazalari, taklif hamda 
tavsiyalarini bildirdi. Ayrim 
normalar yuzasidan bir qator 
savollar ko‘tari l ib, qonun 
tashabbuskorlar idan izoh 
so‘raldi. Ular deputatlarning 
s a v o l l a r i g a  b a t a f s i l 
tushuntirish berib, bildirilgan 
takl i f lar qonun loyihasini 
m a r o m i g a  y e t k a z i s h 
j a r a y o n i d a  e ’ t i b o r g a 
o l i n i s h i n i  q a y d 
etishdi. 2

2027 yilda O‘zbekiston va Qozog‘istonni bog‘lovchi yangi temir yo‘l tarmog‘i ishga tushiriladi.

2023-2024-yillarda Vazirlar Mahkamasi hamda Ichki 
ishlar vazirligining yo‘l harakatiga taalluqli o‘ndan ortiq 
hujjatlari qabul qilindi. Shahar va qishloqlarda yangi 
yo‘llar, ko‘priklar qurilib, ta’mirtalablari rekonstruksiya 
qilindi. Tartibga solinmaydigan piyodalar o‘tish joylarida 
yotiq chiziqlar chizilib, svetoforlar o‘rnatildi.

Ko‘rilgan choralar natijasida o‘tgan yilning 9 oyi 
davomida umumiy yo‘l-transport hodisalari 5,6 foiz, 
o‘lim bilan bog‘liq hodisalar 2,3 foiz, tan jarohati bilan 
bog‘liq holatlar esa 6,5 foiz kamayishiga erishildi.

2023-yil 6-fevralda qabul qilingan “O‘zbekiston 
Respublikasining ayrim qonun hujjatlariga qo‘shimcha 
va o‘zgartishlar kiritish to‘g‘risida”gi Qonunga asosan 
haydovchilarni tayyorlovchi ta’lim subyektlariga 
litsenziya berish va ularning faoliyatini nazorat 
qilishning yagona tizimi yaratildi. Biroq ishlar barcha 
hududda ham izchil yo‘lga qo‘yilmagani sababli sohada 
o‘z yechimini kutayotgan ayrim masalalar ham mavjud.

X u s u s a n ,  u s h b u  q o n u n g a  m u v o f i q 
avtomototransport va elektr transporti vositalari 
haydovchilarini tayyorlash hamda qayta tayyorlash 
yo‘nalishida faoliyatni amalga oshirish huquqini 
litsenziyalash vakolati Ichki ishlar vazirligiga 
o‘tkazilgan bo‘lsa-da, bugungi kunga qadar 
Surxondaryo viloyatidagi birorta avtomaktab faoliyati 
litsenziyalanmagan.

Haydovchilarni tayyorlash hamda qayta tayyorlash 
faoliyatini amalga oshirish huquqini litsenziyalash 
vakolati Ichki ishlar vazirligiga o‘tkazilguniga qadar 
Surxondaryo viloyati bo‘yicha litsenziya olib faoliyat 
yuritgan tadbirkorlik subyektlari soni 48 tani tashkil 
etgan. Ular tomonidan faqatgina 2023-yilning 
o‘zida 18 ming 641 nafar haydovchi tayyorlangan. 
Bugungi kunda esa Ichki ishlar vazirligi tomonidan 
litsenziya berish masalasi hal qilinmayotgani sababli 
haydovchilarni tayyorlash ishlari amalga oshirilmayapti.

Surxondaryo viloyati hududida joylashgan 
avtomototransport vositalarini boshqarish uchun 
nomzodlardan imtihon olish avtodromlari Vazirlar 
Mahkamasining 2021-yil 4-maydagi 272-qarori hamda 
Ichki ishlar vazirligining 2024-yil 18-yanvardagi 
27-buyrug‘i talablariga muvofiq kelmagani sababli 
nomzodlarni imtihonlardan o‘tkazish ishlari to‘xtatilgan.

Oqibatda ilgari avtomaktablarda o‘qigan yoki 
haydovchilik guvohnomasini olish uchun qayta imtihon 
topshirishi lozim bo‘lgan fuqarolar bu masala bo‘yicha 
Qashqadaryo viloyatiga borishga majbur bo‘layotir va 
fuqarolarning haqli e’tirozlari ko‘paymoqda.

Bu kabi holatlar qabul qilingan qonunlarning ijrosini 
ta’minlashda Yo‘l harakati xavfsizligi xizmati tomonidan 
yetarli e’tibor qaratilmayotganidan dalolat berib, 
avtomobil yo‘llarida xavfsizlikni ta’minlash bo‘yicha 
zarur choralar ko‘rishni taqozo etadi.

Senatning Sud-huquq masalalari va korrupsiyaga 
qarshi kurashish qo‘mitasi raisi tomonidan transport 
vositalari haydovchilarini tayyorlovchi hamda qayta 
tayyorlovchi avtomaktablar faoliyatini litsenziyalash 
muhimligi qayd etilgan. Surxondaryo viloyatida 
joylashgan imtihon olish avtodromi faoliyatini yo‘lga 
qo‘yish hamda bolalarda yo‘l harakati qoidalari 
bo‘yicha yetarli ko‘nikmalarni shakllantirish bilan 
bog‘liq muammolarni bartaraf etish maqsadida 
olib borilayotgan chora-tadbirlar, shuningdek, Yo‘l 
harakati xavfsizligi xizmatining rejalari yuzasidan 
joriy yilning 14-yanvariga qadar asoslantirilgan 
tushuntirishlar berish bo‘yicha senator so‘rovi 
yuborildi.

Natijalar bilan kelgusida tanishtiramiz. 

“Xalq so‘zi”.

Jonajon diyorimizda bu kabi 
o‘zgarishlar, inson qadrini ulug‘lovchi 
islohotlardan qalbim quvonchga, 
faxrga to‘ldi. Ko‘p millatli Vatanimiz 
bugun dunyo hamjamiyatida o‘z 
o‘rni, o‘z ovozi va obro‘siga ega bo‘ldi 
deb baralla ayta olamiz. Ayniqsa, 
yakuniga yetgan yil mamlakatimiz 
va xalq imiz uchun barakal i , 
salmoqli yutuqlarga boy bo‘ldi. 
Bularning barchasiga Prezidentimiz 
ta ’k id laganidek,  “mehnatkash 
xalqimizning fidokorona mehnati, 
siyosiy-ijtimoiy faolligi bilan” erishdik, 
desak, to‘g‘ri bo‘ladi.

D a r h a q i q a t ,  s h u  b i r  y i l 
m o b a y n i d a  y u r t i m i z d a g i 
o ‘zgar ish larn i  sezmas l ikn ing 
imkoni yo‘q. Mamlakatimiz bo‘ylab 
yuqori texnologiyali yangi sanoat 
majmualari, infratuzilma va logistika 
tarmoqlari, avtomobil va temir yo‘llar 
barpo etilgani, biznes, IT va turizm 
sohalari izchil rivojlanayotgani, 
minglab uy-joylar, bog‘cha va 
maktablar, oliygohlar, madaniyat va 
sport maskanlari qad ko‘tarayotgani, 
b i l iml i  va shi joat l i ,  navqiron 
yoshlarimiz ulkan yutuqlarni qo‘lga 
kiritayotgani, ayniqsa, Olimpiya va 
Paralimpiya o‘yinlarida erishilgan 
rekord natijalar milliy sportimiz 
tarixida yangi sahifa ochganini kim 
ham inkor eta oladi?! 

Yurtimiz kun sayin obod go‘shaga 
aylanib borayotgani, asosiysi, 
odamlar imiz qalbi  va ongida 
kelajakka ishonch, halol mehnat 
va tadbirkorlik farovon turmush 
garovi ekaniga sidqidildan ishonch 
ortayotgani bizning, xalqimizning 
ulkan yutug‘i emasmi?!

Shuni ham ta’kidlash kerakki, 

MUQObIL eNeRgIYA – 
eKOLOgIK MUVOzANAT OMILI

HUQUQIY NORMALARDA 
AHOLI MANFAATLARI USTUVOR

Qonun tashabbuskorlarining 
a y t i s h i c h a ,  u s h b u  l o y i h a 
mamlakatda hosilni sug‘urtalash 

tizimini joriy qilish orqali qishloq xo‘jaligi 
mahsulotlari yetishtiruvchilarga qulay shart-
sharoitlarni yaratishga imkon beradigan 
sug‘urta majburiyatlarini bajarish bo‘yicha 
tegishli huquqiy munosabatlarni tartibga 
soladi. Fraksiya a’zolari mazkur hujjat 
qishloq xo‘jaligi ekinlariga xavf-xatarlar 
tufayli yetkazilgan zarar o‘rnini qoplash 
hamda qishloq xo‘jaligi tavakkalchiliklari 
sug‘urtasini amalga oshirishning huquqiy 
asosi yaratilishini e’tiborga olib, uni qo‘llab-
quvvatladi.

O‘zbekiston “Mil l iy t iklanish” 
demokratik partiyasi fraksiyasi yig‘ilishida 
ba’zi turdagi tamaki mahsulotlari, tamakini 
va nikotinni iste’mol qilish moslamalari, 
jumladan, elektron sigaretalarning 
muomalasini taqiqlashga qaratilgan qonun 
loyihasi muhokamadan o‘tkazildi.

Ta’kidlanganidek, so‘nggi yil larda 
yurtimizda aholi, ayniqsa, yoshlar orasida 
sog‘lom turmush tarzini shakllantirish, 
xususan, tamaki mahsulotlari tarqatilishini 
va iste’mol qilinishini cheklash bo‘yicha 
tizimli ishlar amalga oshirilmoqda. Ammo 
tamaki va nikotin mahsulotlarining 
“zamonaviy” va “innovatsion” turlari, 
xususan, nikotinni yetkazib berish 
moslamalari, elektron sigaretalar va ular 
uchun suyuqliklar hamda qizdiriladigan 
tamaki mahsulotlarini mamlakatimizga 
qonunga xilof ravishda olib kirish holatlari 
va aylanmasi ortib bormoqda. Achinarlisi, 
bu mahsulotlar bilan aholi, ayniqsa, 
yoshlarning “oziqlanish” holatlari ko‘paydi.

Shundan kelib chiqib ushbu qonun 
loyihasi bilan mamlakatimizda nikotinni 
iste’mol qilish moslamalari, jumladan, 
elektron sigaretalar va ular uchun 
suyuqliklarning muomalasi – ishlab 
chiqarish, tayyorlash, saqlash, tashish 
yoki o‘tkazish, O‘zbekiston hududiga 
olib kirish, olib chiqish taqiqlanyapti va 
bunday huquqbuzarliklar uchun javobgarlik 
belgilanmoqda. 

Mutaxassislarning qayd etishicha, qonun 
loyihasi bolalar va o‘smirlar orasida yangi 
tamaki va nikotin mahsulotlari iste’moli 
kamayishiga, BMTning Barqaror rivojlanish 
maqsadlari hamda “O‘zbekiston – 2030” 
strategiyasida belgilangan maqsadli 
ko‘rsatkichga erishish, kelajak avlod 
sog‘ligini saqlash va millat genofondini 
sog‘lomlashtirishga xizmat qiladi. 

Fraksiya a’zolari partiya ushbu masalani 
uzoq yillardan buyon ko‘tarib kelayotganini 
ta’kidlab, uni takomillashtirish bo‘yicha 
bir qator taklif va tavsiyalar berishdi. 
Muhokamadan so‘ng qonun loyihasi 
deputatlar tomonidan qo‘llab-quvvatlandi.

Yig ‘ i l i shda yer  uchastka lar idan 
f o y d a l a n i s h  t a r t i b i n i  y a n a d a 
takomillashtirishga qaratilgan qonun 
loyihasi ham qizg‘in muhokamaga sabab 
bo‘ldi.

Mazkur qonun loyihasi bilan ayrim 
qonun hujjatlariga yer uchastkalaridan 
ruxsat etilgan foydalanish turlarini joriy 
qilishni nazarda tutuvchi o‘zgartirish va 
qo‘shimchalar kiritilmoqda. Yer kodeksi 
alohida bob bilan to‘ldirilib, unda yer 
uchastkalaridan ruxsat etilgan foydalanish 
tizimini joriy qilish, ularni belgilash va 
o‘zgartirish tartiblari aks etyapti.

Munozaralardan so‘ng qonun loyihasi 
fraksiya a’zolari tomonidan qo‘llab-
quvvatlandi.

O‘zbekiston “Adolat” sotsial-
demokratik partiyasi fraksiyasi yig‘ilishida 
aholining madaniy hordiq va dam olish 
maskanlari muhofazasini kuchaytirishga 
qaratilgan qonun loyihasi ko‘rib chiqildi.

M a m l a k a t i m i z d a 
eko log iya va a t ro f -
muh i t  muhofazas in i 
kuchaytirish, ekologik 
vaziyatni yaxshilash, 
iqlim o‘zgarishlarining 
o l d i n i  o l i s h  v a 
u n g a  m o s l a s h i s h , 
daraxtzorlardan oqilona 
foydalanish, aholining 
madaniy dam ol ishi 
uchun shart-sharoitlar 
y a r a t i s h  b o ‘ y i c h a 
muayyan ishlar amalga oshirilmoqda. 
Ammo shunga qaramay respublikamizdagi 
sayilgohlar, xiyobonlar, istirohat bog‘lari 
hudud la r in ing  va  u la rda  ek i lgan 
daraxtlarning muhofazasini kuchaytirish, 
ularning yerlarida binolar va inshootlar 
qurilishining oldini olish zarurati yuzaga 
kelmoqda.

Qayd et i lganidek, ushbu qonun 
loyihasi madaniy meros va aholi hordiq 
maskanlarini saqlash, ularning ekologik 
barqarorligini ta’minlash hamda faol himoya 
tizimini yaratishga qaratilgan bo‘lib, uning 
qabul qilinishi ekologiya va atrof-muhit 
muhofazasiga hamda havo ifloslanishining 
oldini olish, daraxtlarni saqlab qolishga 
xizmat qiladi. 

Deputatlar mazkur qonun loyihasini 
ikkinchi o‘qishga tayyorlash jarayonida 
fraksiya a’zolari tomonidan mas’ul qo‘mita 
bilan hamkorlikda bir qator ishlar amalga 
oshirilgani, jumladan, siyosiy partiyalar 
fraksiyalari bergan takliflar chuqur tahlil 
qilinib, ularning aksariyati e’tiborga 
olinganini qayd etishdi. Muhokamadan 
so‘ng qonun loyihasi qo‘llab-quvvatlandi. 

Fraksiya a’zolari sud hujjatlari va 
boshqa organlar hujjatlarini ijro etish 
tizimini takomillashtirishga qaratilgan qonun 
loyihasini ham atroflicha ko‘rib chiqdi.

Qonun loyihasi bilan ijro ishi yurituvlari 
bo‘yicha yagona elektron bazasi yuritilishi 
belgilanmoqda. Shuningdek, qarzdorlik, 
undiruv bilan bog‘liq ayrim tartib-taomillar 
nazarda tutilyapti. 

Fraksiya a’zolari partiya maqsad va 
vazifalaridan kelib chiqib qonun loyihasi 
yuzasidan fikr-mulohazalarini bildirdi. 
Xususan, deputat Nodira Jonibekova 
loyihaning ahamiyatiga alohida e’tibor 
qaratgan holda, undagi ayrim normalar 
bo‘yicha o‘z takliflarini berdi. 

Deputatlar qonun loyihasining qabul 
qilinishi sud hujjatlari va boshqa organlar 
hujjatlarining to‘liq va so‘zsiz ijrosini 
ta’minlash, jismoniy va yuridik shaxslar 
huquqlarining samarali  himoyasiga 
qo‘shajak ulushini e’tiborga olib, uni bir 
ovozdan qo‘llab-quvvatladi. 

O‘zbekiston Xalq demokratik partiyasi 
fraksiyasi yig‘ilishida aholining yuqori sifatli 
tibbiy xizmat olish huquqlarini himoya qilish, 
tibbiyot va farmatsevtika xodimlarini davlat 
ro‘yxatidan o‘tkazish orqali ularga kasbiy 
faoliyatni amalga oshirish huquqini berish 
tizimini joriy etishga qaratilgan qonun 
loyihasi muhokama markazida bo‘ldi.

Loyihada tibbiyot va farmatsevtika 
xodimlarini davlat ro‘yxatiga olishning 
normativ-huquqiy va tashkiliy asoslarini 
shakllantirish maqsad qilingan. Shu bilan 
birga, aholining yuqori sifatli tibbiy xizmat 
olish huquqlarini samarali himoyalashga 
qaratilgan me’yorlar taklif etilmoqda. 
Ya’ni birlamchi tibbiy-sanitariya yordami 
muassasalarida Davlat byudjeti mablag‘lari 
hisobidan qoplanadigan tibbiy yordamning 
kafolatlangan hajmlariga kiritilmagan 
fuqarolarga qo‘shimcha tibbiy yordam 
hamda oilaviy shifokor yoki tibbiyot 
brigadasi yo‘llanmasisiz to‘g‘ridan-to‘g‘ri 
pullik asosda tibbiy yordam ko‘rsatish 

masalasi ham loyihada o‘z aksini topyapti.
Fraksiya a’zolari qonun loyihasining 

konsepsiyasi muhokamasi jarayonida 
undagi o‘zgarishlar, avvalo, ahol i , 
saylovchi lar  manfaat lar iga x izmat 
qilishi kerakligiga urg‘u berdi. Xususan, 
deputatlar joylarda tibbiyot mutaxassislari 
yetishmayotgan bir paytda ularga ma’lum 
bir sinovdan o‘tish talabi qo‘yilsa, sohaga 
qiziqish so‘nib qolmaydimi degan savol 
bilan murojaat qildi.

Mas’ullar deputatlar savollariga atroflicha 
javob berdi. Shuningdek, xalq vakillari 
qonun loyihasi, ya’ni qonunchilik va malaka 
talablariga mos keladigan shaxslarni 
saralab olish orqali yaxshi mutaxassisga 
bo‘lgan talabni qondirib bo‘lmasligini 
ta’kidlashdi. 

Muhokamadan so‘ng fraksiya a’zolari 
qonun loyihasining birinchi o‘qishda 
qayta ko‘rib chiqilishi yuzasidan yakuniy 
to‘xtamga keldi va uni qo‘mitaga qaytarish 
fikri bir ovozdan ma’qullandi.

O‘zbekiston Ekologik partiyasi 
fraksiyasi yig‘ilishida “Qishloq xo‘jaligi 
tavakkalchi l ik lar in i  sug‘ur ta q i l ish 
to‘g‘risida”gi qonun loyihasi ko‘rib chiqildi.

Ta’kidlanganidek, mamlakatimiz aholisi 
sonining oshib borishi natijasida 2030-yilga 
borib oziq-ovqat mahsulotlariga bo‘lgan 
talab 1,2 baravar ortishi taxmin qilinmoqda. 
Bugungi kunda dunyoda kuzatilayotgan 
global iqlim o‘zgarishi sharoitida qishloq 
xo‘jaligi mahsulotlarini yetishtirishda turli 
qiyinchiliklar yuzaga kelyapti. Xususan, 
2023-yilgi qish mavsumidagi anomal 
harorat ta’sirida 9,1 ming gektar bog‘, 
4 ming gektar uzumzorni sovuq urishi 
oqibatida 207 ming tonna hosil boy 
berilgan.

Mazkur qonun loyihasi qishloq xo‘jaligi 
sohasida tavakkalchiliklarni sug‘urta qilish 
siyosatini takomillashtirish, qishloq xo‘jaligi 
sug‘urtasini amalga oshirish tartibi va 
tamoyillarini belgilash maqsadida ishlab 
chiqilgan. Unda qishloq xo‘jaligi sug‘urtasini 
davlat tomonidan qo‘llab-quvvatlashning 
huquqiy asoslari, qishloq xo‘jaligi sohasida 
tavakkalchiliklarni sug‘urtalash jarayonida 
ishtirok etuvchi subyektlarining huquq va 
majburiyatlari belgilanmoqda.

Shuningdek, qishloq xo‘jaligi mahsuloti 
yetishtiruvchilarini turli tabiiy ofat va 
boshqa xatarlardan ko‘riladigan zararlardan 
sug‘urtalash orqali himoyalash, qishloq 
xo‘jaligi sohasida tavakkalchiliklarni 
sug‘urtalashda sug‘urta munosabatlarini 
tartibga solish va nazorat qilishning yagona 
tizimini yaratish ko‘zda tutilyapti.

Fraksiya a’zosi Mohira Xo‘jayeva qonun 
loyihasining ahamiyatiga to‘xtalib, uning 
qabul qilinishi qishloq xo‘jaligi mahsulotlari 
yetishtiruvchi lar faol iyatini qo‘ l lab-
quvvatlashga yo‘l ochishini ta’kidlab o‘tdi. 

Muhokama jarayonida deputatlar 
tomonidan qonun loyihasini takomiliga 
yetkazish bo‘yicha taklif va tavsiyalar 
berilib, qo‘llab-quvvatlandi.

Fraksiyalar yig‘ilishlarida, shuningdek, 
kun tartibidagi boshqa masalalar ham 
atroflicha ko‘rib chiqilib, tegishli qarorlar 
qabul qilindi. 

“Xalq so‘zi”.

11 Davlatimiz rahbari ishtirokida yangi 
energetika quvvatlarini ishga tushirish 
hamda navbatdagilarini qurishga 

bag‘ishlangan tantanali marosimda energetika 
sohasida umumiy qiymati 7 mlrd. dollardan 
ziyod bo‘lgan 18 ta majmuaning faoliyati va 6 ta 
loyihaning qurilishi boshlab berildi. 

Yangi loyihalar orqali kelgusi yillarda 
qo‘shimcha 9,5 mlrd. kilovatt-soat elektr 
ishlab chiqarilib, 2,5 mlrd. kubo-metr tabiiy 
gaz tejaladi, 4,6 mln. tonna zararli gazlar 
chiqishining oldi olinadi. To‘rt milliondan 
ziyod xonadonlar uzluksiz toza energiya 
bilan ta’minlanadi. 

Xalqaro kompaniyalar bilan umumiy 
quvvati 20630 megavatt bo‘lgan quyosh 
va shamol elektr stansiyalarini qurish 
bo‘yicha 38 ta shartnoma imzolangan. 
Ushbu loyihalarning umumiy qiymati 
qariyb 21,121 mlrd. AQSH dollarini tashkil 
etib, to‘g‘ridan-to‘g‘ri kiritilgan xorijiy 
investitsiyalar hisobidan Birlashgan Arab 
Amirliklari, Saudiya Arabistoni, Turkiya, 
Xitoy va Germaniya kompaniyalariga, Osiyo 
taraqqiyot banki, Osiyo infratuzilmaviy 
investitsiyalar banki, Islom taraqqiyot banki, 
Yevropa tiklanish va taraqqiyot banki, Jahon 
banki hamkorligida amalga oshirilmoqda.

Qayta tiklanuvchi energiya manbalarining 
umumiy ishlab chiqarishdagi ulushi yildan-
yilga ortib bormoqda. 

2030-yilga qadar yana 19 ming megavatt 
“yashil quvvat”lar barpo etilib, umumiy 
energiya ishlab chiqarishda qayta tiklanuvchi 
energiya ulushini 54 foizga yetkazish ko‘zda 
tutilgan. 2025-yili 3,4 ming megavattli 18 
ta quyosh va shamol stansiyasi, 1,8 ming 
megavattli saqlash tizimlari ishga tushirilib, 
“yashil” energiya ishlab chiqarish hajmi 12 
mlrd. kilovatt-soatga yetishi kutilyapti.

Yurtimizda iqtisodiy faol o‘sish, ishlab 
chiqarish rivojlanishi, aholi turmush 
darajasining yuksalishi barobarida ortib 
borayotgan talabni qoplash uchun 2030-yilga 
borib elektr energiyasi ishlab chiqarish 
hajmini 135 mlrd. kilovatt-soatga yetkazish 
kerakligi taxmin qilinmoqda va bunda 
saqlash tizimlarining minimal hajmi 4 000 
megavatt yoki 8 000 megavatt-soat quvvatga 
ega bo‘lishini nazarda tutuvchi aniq dastur 
ishlab chiqilgan. 

Qayta tiklanadigan energiya ishlab 
chiqarish manbalaridan tashqari, energiya 
saqlash tizimlarini yaratish bo‘yicha ham 
ishlar olib borilmoqda. O‘zbekistonda ilk bor 
har biri 150 megavatt quvvatga ega ikkita 

energiya saqlash tizimi Xitoy kompaniyasi 
bilan hamkorlikda amalga oshirilgan loyiha 
doirasida barpo etilib, ishga tushirildi.

“Yashi l ”  energet ika yo ‘nal ish ida 
mintaqaviy va xalqaro hamkorlik ham 
kengaytirilmoqda. Bu borada mintaqaviy 
energiya tizimi barqarorligini ta’minlash 
maqsadida qo‘shni davlatlar bilan yagona 
platforma ishga tushirilishiga kelishib olindi. 
Bundan tashqari, Qozog‘iston, Ozarbayjon 
va saudiyalik hamkorlar bilan “yashil” 
energiyani Yevropa mintaqasiga eksport 
qilish bo‘yicha bitim imzolandi.

Markaziy Osiyo elektr energiyasi ishlab 
chiqarish uchun quyosh, shamol, suv 
kabi tabiiy resurslar mavjud mintaqadir. 
Tahlillar mamlakatimizda quyosh va shamol 
energiyasi salohiyati elektr energiyasiga 
bo‘lgan hozirgi talabdan 10 – 12 barobar 
yuqori ekanini ko‘rsatadi.

Mamlakatning “yashil” energetikaga 
jadallik bilan o‘tishi mintaqada ekologik 
muvozanatni ta’minlash, tabiiy resurslardan 
oqilona foydalanish va aholining energiyaga 
bo‘lgan ehtiyojini uzluksiz ta’minlashda 
muhim ahamiyat kasb etadi.

Zumrad BEKATOVA,
Oliy Majlis Senati a’zosi.

Senator va hayot

LITSeNzIYASIz 
AVTOMAKTAbDA 

O‘QIgANLAR
 HAYDOVCHILIK 

gUVOHNOMASINI 
OLOLMAYDI

Mamlakatimizda yo‘l harakati 
xavfsizligini ta’minlash tizimini 
takomillashtirish yuzasidan muayyan 
ishlar amalga oshirilmoqda. Jumladan, 
“Yo‘l harakati to‘g‘risida”gi Qonun 
imzolanib, unda yo‘l harakati bo‘yicha 
asosiy tushuncha va prinsiplar, davlat 
boshqaruvi hamda boshqa munosabatlar 
tartibga solindi. 

YANgI RejALAR,  
ezgU MAQSADLAR SARI

Aks sado

Davlatimiz rahbarining O‘zbekiston xalqiga Yangi yil tabrigini 
tinglar ekanman, ko‘z oldimizdan so‘nggi yillarda amalga 
oshirilgan islohotlar va yangilanishlar, yutuq va tashabbuslar 
o‘tdi.

bu yutuq va zafarlarni yana davom 
ettirishimiz, oldimizga qo‘yilgan 
e z g u  r e j a  v a  m a q s a d l a r n i 
birdamlik, yakdillik bilan amalga 
oshirishga bel bog‘lashimiz darkor. 
Prezidentimiz bu borada ustuvor 
vazifalarimiz nimalardan iboratligi 
xususida fikrlarini ifoda etib berdi. 
Zero, “Atrof-muhitni asrash va 
“yashil” iqtisodiyot yili” deb nom 
berilgan 2025-yilda inson va tabiat 
muvozanatiga asoslangan tizim 
yaratish, biznes uchun yanada 
keng imkoniyatlar eshigini ochish, 
xususiy mulk daxlsizligini ta’minlash, 
xorijiy investitsiyalarni faol jalb qilish 
ishlarini qat’iy davom ettirish asosiy 
maqsadlarimizdan hisoblanadi. 

Shuningdek, ijtimoiy sohalar, 
farzandlarimizning zamonaviy bilim 
va kasb-hunar egasi bo‘lishiga e’tibor 
qaratiladi. Ilm-fan, ta’lim, sog‘liqni 
saqlash, madaniyat va san’at, sport 
sohalari rivojlantiriladi. Faxriylar, 
xotin-qizlar va yoshlarga g‘amxo‘rlik 
qilish, ijtimoiy himoya samarasini 
oshirish ustuvor vazifamiz bo‘lib 
qoladi. 

Shu  b i l an  b i rga ,  Quro l l i 
K u c h l a r i m i z  s a l o h i y a t i n i 
mustahkamlash, harbiy xizmatchilar 
va ularning oila a’zolarini qo‘llab-
quvvatlash ishlarini yangi bosqichga 
ko‘taramiz. “Inson qadri uchun, 
inson baxti uchun!” degan oliyjanob 
maqsadni barchamiz birgalikda 
amalga oshiramiz.

Yangi yilda ko‘zlangan maqsadlar 
bisyor,  xalqimiz farovonl ig in i 
ta’minlashga qaratilgan chora-
tadbirlar dasturi mukammal. Bunda 
barchamiz sidqidildan mehnat 
qilishimiz talab etiladi.

Manzuraxon SALIMOVA,
Oliy Majlis Qonunchilik 

palatasi deputati.

Behbudiyning nihoyatda murakkab 
davrda kechgan mashaqqatli hayot yo‘li, 
siyosiy, ilmiy, ijodiy faoliyati nihoyatda 
keng, sermazmun va serqirra. Zero, 
u milliy ozodlik harakatining buyuk 
namoyandasi sifatida ilm-fan, ta’lim va 
tarbiya, adabiyot va san’at, matbuot 
sohalarini rivojlantirish yo‘lida o‘z hayotini 
baxsh etdi. 

Noshir XX asrning boshlaridagi g‘oyat 
murakkab davrda o‘zbek millatini ilm-
fan, ta’lim va madaniyat sohalarida yana 
bir karra oldinga undash uchun katta 
jasorat va jur’at bilan siyosiy maydonga 
kelgan. Behbudiy ota tomondan Ahmad 
Yassaviy avlodlaridan bo‘lib oiladagi 
muhit uning kelajakda intellektual, 
zamonaviy dunyoqarashga ega, ulug‘ 
siymo sifatida shakllanishida asosiy 
omil bo‘ladi. XX asr boshlarida bir necha 
davlatlarga qilgan sayohatlari uning 

siyosiy, ijtimoiy-iqtisodiy qarashlarini 
tubdan o‘zgartirib yuboradi. 

Mahmudxo‘ja Behbudiy teran fikrli, 
millatparvar inson sifatida xalqning 
ma’naviyat iga befarq bo‘ lmagan. 
Uning Samarqandda tashkil etgan 
“Qiroatxonai Behbudiya” kutubxonasi 
Markaziy Osiyodagi dastlabki zamonaviy 
kutubxonalardan sanaladi. Qolaversa, 
u xalqimiz siyosiy dunyoqarashini 
kengaytir ish yo‘l ida ham samarali 
mehnat qiladi. Bunda Sharqda mashhur 
bo‘ lgan Ismoi lbek Gaspiral i  va u 
chiqargan “Tarjimon” gazetasining ta’siri 
kattadir. 

Ma’ lumot larga ko‘ ra Behbudiy 
tomonidan o‘sha davrda 18 nomdagi 
gazetada 200 dan ortiq maqolalar e’lon 
qilingani uning publitsistik faoliyati 
samarali bo‘lgani hamda o‘z g‘oyaviy 
qarashlarining targ‘ibotida yangi va 

zamonaviy axborot vositalaridan keng 
foydalanganini ko‘rsatadi. Xususan, 
uning “Ehtiyoji millat”, “Bizni hollar va 
ishlar”, “Jaholat dardlaridan”, “Bizni 
kemiruvchi illatlar”, “Ikki emas, to‘rt 
til lozim”, “Yoshlarga murojaat” kabi 
maqolalari bugungi kunda ham o‘z 
ahamiyatini yo‘qotmagan. 

Qayd etish joizki, Behbudiy 1911-yilda 
yaratilgan “Padarkush” asari bilan o‘zbek 
dramaturgiyasiga asos soldi. O‘zbek 
adabiyotida hali dramatik asarlar yaratish 
tajribasi shakllanmagani, teatr va sahna 
joylari, aktyorlar guruhi mavjud bo‘lmagani 
kabi holatlar Behbudiyni toliqtiradi. Lekin 
adib ortga chekinmaydi, xalq dardi, millat 
kemtiklari uni mudom harakatga chorlab 
turadi. “Padarkush” dramasi keyinchalik 
ushbu janrda ijod qilgan Abdulla Qodiriy, 
Hamza kabi ijodkorlar faoliyatiga turtki 
bo‘ladi. 

Shu nuqtayi nazardan, so‘nggi yillarda 
mamlakat imizda u qold i rgan boy 
ma’naviy merosni o‘rganish, xotirasini 
abadiylashtirish, hayoti va faoliyatini 
chuqur tadqiq qilish, ilmiy va badiiy 
asar lar in i  keng ommalasht i r ishga 
a l o h i d a  e ’ t i b o r  q a r a t i l m o q d a . 
Xususan, poytaxt imizdagi Adiblar 

xiyobonida uning muazzam haykali 
o‘rnatilgani, Samarqand shahrida uy-
muzeyi tashkil qilingani buning yaqqol 
isbotidir. 

Davlatimiz rahbarining “Turkiston 
jad id l i k  haraka t in ing  asosch is i , 
atoqli adib va jamoat arbobi, noshir 
va pedagog Mahmudxo‘ja Behbudiy 
tavalludining 150-yilligini keng nishonlash 
to‘g‘risida”gi qarori uning bebaho 
merosini yanada kengroq o‘rganish 
va targ‘ib etishga xizmat qilishi bilan 
ahamiyatlidir. Binobarin, mazkur hujjat 
bilan Mahmudxo‘ja Behbudiy tavalludining 
150-yilligini nishonlash bo‘yicha tashkiliy 
qo‘mita tuzildi. Tashkiliy qo‘mitaga ikki 
hafta muddatda Behbudiy tavalludining 
150-yilligini nishonlash bo‘yicha amalga 
oshiriladigan chora-tadbirlar dasturini 
tasdiqlash belgilandi. 

Ushbu dasturda mutafakkir adibning 
“Tanlangan asarlar” to‘plami, uning 
hayoti va faoliyatiga bag‘ishlangan ilmiy-
ommabop kitoblarni nashrga tayyorlash 
va chop etish, Mahmudxo‘ja Behbudiy 
haqida spektakllar sahnalashtirish 
hamda bugungi kunga qadar yaratilgan 
“Mahmudxo‘ja Behbudiy” kinoseriali va 
“Xalq yuragi” badiiy-publitsistik filmlarining 

ommaviy namoyishlarini tashkil qilishga 
alohida e’tibor qaratiladi. 

Bundan tashqari, joriy yil oktabr 
oyida Sharof Rashidov nomidagi 
Samarqand davlat  univers i tet ida 
“Mahmudxo‘ja Behbudiy merosi va 
jadidlik harakatini o‘rganishning dolzarb 
masalalari” mavzuida xalqaro ilmiy-amaliy 
konferensiya tashkil etiladi. Noyabr 
oyida esa Alisher Navoiy nomidagi 
O‘zbekiston davlat akademik katta teatrida 
Mahmudxo‘ja Behbudiy tavalludining 
150-yilligiga bag‘ishlangan tantanali 
adabiy-ma’rifiy xotira kechasi o‘tkaziladi. 

Mazkur qaror buyuk ajdodimiz faoliyati 
va ma’naviy merosini yanada chuqurroq 
o‘rganish, uning ma’r i fatparvarl ik 
borasidagi o‘lmas g‘oyaviy qarashlarini 
yosh avlod ongi va shuuriga singdirish, 
xalqimiz orasida keng targ‘ib etishga 
xizmat qiladi. Zotan, uning hayoti va ijodini 
chuqur tadqiq etish, asarlarining ilmiy 
nashrlarini tayyorlash, ularni o‘qish va 
o‘rgatish, targ‘ib qilish borasidagi amaliy 
ishlar, albatta, o‘z samarasini berishi 
muqarrar.

Rahmatillo SHUKUROV, 
Oliy Majlis Qonunchilik palatasi 

deputati. 

TurkisTon jadidchilik harakaTi asoschisi

Fikr

Turkiston jadidchiligining asoschisi, jamoat va davlat arbobi, 
ma’rifatparvar ijodkor, noshir va pedagog Mahmudxo‘ja Behbudiy 
o‘zbek millati tarixida ma’naviy jasorat sohibi sifatida o‘chmas 
iz qoldirgan. Uning ma’rifatparvarlik va ma’naviyat targ‘ibotchisi 
sifatidagi g‘oyaviy qarashlari bugungi kunda ham o‘z ahamiyatini 
yo‘qotgani yo‘q. 

Pokistonning Karachi shahrida O‘zbekiston Savdo uyi va Madaniy markazi ochildi.

Metapnevmovirus – 
avvaldan  ma’lum 
infeksiya

So‘nggi kunlarda OAV va ijtimoiy 
tarmoqlarda dunyo mamlakatlari bo‘ylab 
metapnevmovirus infeksiyasi avj olayotgani 
hamda ushbu xastalik  
“Covid-19”dan ham xavfliroq ekanligi haqida 
xabarlar tarqalmoqda.

Sanitariya-epidemiologik osoyishtalik 
va jamoat salomatligi qo‘mitasi boshqarma 
boshlig‘i Rustam Ikromovning ma’lum qilishicha, 
metapnevmovirus avvaldan ma’lum infeksiya 
bo‘lib, kasallik, asosan, havo-tomchi yo‘li orqali 
yoki ba’zi holatlarda ifloslangan yuzalar bilan 
aloqa natijasida yuqadi va tarqaladi. Bunday 
virus bilan xastalanish holatlari dunyoning 
barcha mintaqasida har yili qayd etiladi, kuz-qish 
davrida yanada faollashuvi kuzatiladi. U bilan 
kasallangan odamlarning aksariyati asoratsiz 
tuzalib ketadi.

O‘zbekistonda ayni vaqtda o‘tkir respirator 
infeksiyalarning mavsumiy ko‘ tar i l ish i 
kuzatilmoqda. Ularning laboratoriya tekshiruvlari 
muntazam amalga oshirib kelinyapti va ana 
shunday tekshiruvlarning 39,9 foizida gripp virusi, 
32,2 foizida rinovirus, 30,6 foizida respirator-
sinsitial virus va 1,2 foizida metapnevmovirus 
aniqlangan.

Ishlab chiqarish 
amaliyotining 
yangi tartibi

Vazirlar Mahkamasining “Kasbiy 
ta’lim tashkilotlari o‘quvchilarining ishlab 
chiqarish amaliyotini tashkil etish tizimini 
yanada takomillashtirish chora-tadbirlari 
to‘g‘risida”gi qaroriga muvofiq,  
2025-yil 1-yanvardan boshlab o‘quvchilar 
uchun ishlab chiqarish hamda diplomoldi 
amaliyotlari o‘rniga yagona ishlab 
chiqarish amaliyoti tizimi joriy etiladigan 
bo‘ldi.

Shuningdek, bu amaliyotni o‘taydigan 
o‘quvchilarga tegishli tashkilotlardagi malakali 
mutaxassislar ustoz sifatida biriktiriladi. Mazkur 
jarayonda egallangan amaliy ko‘nikmalarni ish 
beruvchilar bilan birgalikda baholash tizimi 
yo‘lga qo‘yiladi.

Ma’lumot uchun, ushbu qaror bilan Kasbiy 
ta’lim tashkilotlari o‘quvchilarining ishlab 
chiqarish amaliyotini tashkil etish tartibi 
to‘g‘risidagi Nizom ham tasdiqlandi.

Xalqaro darajadagi 
energetiklar o‘zimizda 
tayyorlanadi

Milliy texnologik tadqiqotlar universiteti – 
MISiSning Olmaliq shahridagi filiali “Elektr 
energetikasi va elektrotexnika” yo‘nalishi 
bo‘yicha ta’lim berish uchun litsenziyaga 
ega bo‘ldi.

Energetika vazirligi axborot xizmati xabariga 
ko‘ra, litsenziya olish jarayoni bir yildan ortiq 
vaqtni talab etdi va bu jarayon kampusda 
zarur sharoit yaratish, professor-o‘qituvchilarni 
tayyorlash kabi muhim bosqichlarni o‘z ichiga 
oldi. 

Talabalar 2025-yildan o‘qishga qabul 
qilinadi. Shuningdek, Rossiya universiteti filiali 
negizida magistrlik dasturlarini o‘z ichiga olgan 
Ilg‘or muhandislik maktabi (IMM) tashkil etiladi.

Filial 2018-yildan buyon faoliyat yuritib, 
konchilik, metallurgiya va avtomatlashtirish 
sohalarida mutaxassislar tayyorlab kelmoqda.

“Xalq so‘zi”.

Izlanish

2019-yili O‘zbekiston Prezidentining 
ko‘rsatmasi bilan Fanlar akademiyasi 
tizimida Milliy arxeologiya markazi 
tashkil etildi. O‘tgan davr mobaynida 
mazkur ilmiy muassasa mutaxassislari 
sezilarli yutuqlarga erishdi. O‘zbek 
arxeologiyasining asosiy i lmiy 
yutuqlari “Nature”, “Science”, “Nature 
Communications”, “Scientific Reports”, 
“PLOS ONE” va “Antiquity” kabi 
jahonning eng nufuzli jurnallarida chop 
etildi.

O‘zbek arxeologlari bilan yirik 
xalqaro ilmiy markazlar, jumladan, 
S e n t - L u i s d a g i  Va s h i n g t o n 
universiteti (AQSH), Maks Plank 
Geoantropologiya instituti (Germaniya) 
va London un ivers i te t  ko l le j i 
Arxeologiya instituti (Buyuk Britaniya) 
o‘rtasidagi hamkorlik ilmiy natijalarga 
erishishda muhim ahamiyat kasb 
etdi. Ayniqsa, O‘zbekiston hududidagi 
qadimiy shaharsozlik tarixidek muhim 
mavzularda tadqiqot olib borish uchun 
yangi usullar, texnologiyalarni joriy 
etishga imkoniyat yaratildi. 

Urbanizm, ya’ni shaharsozlik tarixi 
bir asrdan ziyod vaqt mobaynida 
arxeologik tadqiqotlarning asosiy 
mavzusi bo‘lib qolmoqda. Urbanizm 
hodisasini tadqiq qilish dunyo bo‘ylab 
qadimgi jamiyatlarning siyosiy, 
iqtisodiy, texnologik va mafkuraviy 
tuzilishidagi o‘zgarishlar haqida ko‘plab 
ma’lumotlarni taqdim etdi. Bugungi 
kunda “shaharsozlik” tushunchasi 
yanada kengayib, u O‘rta asr 
shaharlarida qayd etilgan maydonlar 
ko‘lami va inshootlar zichligi, aholining 
faolligi va funksionalligidagi sezilarli 
o‘zgarishlarni qamrab oladi. Bu esa 
past zichlikdagi shaharsozlik, davlat 
shakllanishidan oldingi mega-qishloq 
makonlar, demografiyasi va ijtimoiy 
tarmoqlari o‘zgarib turadigan yirik, 
muqim markazlarni o‘z ichiga oluvchi 
muqobil modellarning paydo bo‘lishiga 
turtki bermoqda.

S h a h a r s o z l i k n i n g  u s h b u 
k e n g a y t i r i l g a n  t u s h u n c h a s i 
ko ‘chmanchi  jamiyat lar  (keng 
ma’noda) orasida aholisi t ig‘ iz 
markazlarning qurilishini ham nazarda 
tutadi. Misol uchun, Afrika va Ichki 
Osiyoda aholining faolligi ko‘pincha 
yirik hamda doimiy maskanlarning 
shakllanishini ta’minlaydigan omil 
sifatida ko‘rilgan. Arxeologiya tobora 
chekka hududlardagi shaharlar 
rivojlanishi qay tarzda kechganiga 
aniqlik kiritmoqda. Bunday joylar, 
masalan, botqoqlikdan iborat bo‘lib, 
ularda yirik inshootlar, qishloq xo‘jaligi 
va iqtisodiy ixtisoslashuvning an’anaviy 
munosabatlari yangi shaklda namoyon 
bo‘lgan.

So‘nggi o‘n yilda uchuvchisiz 
uchish vositasiga (UUV), ya’ni dronga 
o‘rnatilgan Lidar texnologiyasi keng 
hududlarni tadqiq etish, qadimgi 
urbanistik markazlarni kashf qilish 
va xaritalashni tubdan o‘zgartirdi. 
Bu texnologiya o‘simliklar yoki tropik 

o‘rmonlar bilan qoplangani bois 
o‘rganilmagan hududlarni tadqiq 
etishda qo‘l keldi. Havodan tushirilgan 
uch o‘lchamli fotogrammetriya Sharqiy 
Yevroosiyo va Mo‘g‘ulistonning keng 
yaylovlaridagi qadimgi yirik aholi 
markazlarini xaritalashda muhim 
vosita bo‘ldi. Qadimgi shaharlarning 
aksariyati sohil yoki pasttekislikdagi 
daryo vodiylari va vohalarda topildi. 
Bu hududlar o‘nlab yillar davom 
etgan intensiv arxeologik tadqiqotlar 
va qazishlar nati jalari  asosida 
hujjatlashtirildi.

Pasttekisliklardagi uzoq tarixga ega 
yirik shaharsozlik tog‘li hududlardagiga 
nisbatan kam uchraydi. Bugungi kunda 
global aholining 3 foizdan kamrog‘i 
dengiz sathidan 2000 metr balandlikda 
yashaydi. Faqat 1 foiz atrofidagi aholi 
2500 metr balandlikda, asosan, And 
tog‘lari va Tibet platosida istiqomat 
qi ladi. 2000 metr balandlikdan 
yuqorida joylashgan arxeologik 
shaharlar, masalan, Machu Pikchu, 
Tivanaku, Kusko va Lhasa, odatda, 
g‘ayrioddiy shaharlar hisoblanadi. 
Bunday balandlikda joylashgan aholi 
punktlari odamlar uchun ijtimoiy, 
ekologik va texnologik qiyinchiliklarni 
kelt ir ib chiqaradi: dehqonchil ik 
samaradorligi cheklangan bo‘ladi, 
fasllar og‘ir kechadi, qoyali va notekis 
maydonlarda yerning yemirilishi ro‘y 
berishi mumkin.

Biroq tog‘li hududlardagi ekologik 
sharoit yirik shaharsozlikni cheklaydi, 
degan qarash, bir jihatdan, arxeologik 
tadqiqotlarning kamchil igi bi lan 
bog‘liq. Bu esa, o‘z navbatida, tog‘lik 
aholining iqtisodiy strategiyalariga 
oid ekologik innovatsiyalar, ijtimoiy 
va iqtisodiy tizimlashuv tahlillarini 
cheklaydi. Bundan tashqari, tog‘li 
hududlarda tez-tez sodir bo‘ladigan 
eroziya (yemirilish) va tezkor ko‘chkilar 
arxeologik qazilmalar qoldiqlarini 
ko‘mib yuborishi mumkinki, bu kuzatuv 
va dala-qidiruvlarda qo‘lga kiritilgan 
natijalarni yo‘qqa chiqaradi.

Ushbu qiyinchiliklar hisobga olinsa, 
baland tog‘l i hududlar havodan 
kuzatuvlarni amalga oshirish uchun 
ideal joylardir. Havodan kuzatuvlar, 
ayniqsa, UUV-Lidar skanerlash 
texnologiyasining so‘nggi yutuqlaridan 
foydalangan holda bajarilsa, yuqori 
ilmiy natija beradi. Zamonaviy UUV-
Lidar skanerlash texnologiyasi 
arxeologik tegralarning yuzasini to‘la-
to‘kis xaritalashda tobora kengroq 
ishlatilmoqda. Chunki bu tadqiqot usuli 
havodan fotosuratga (aerofoto) olishga 
qaraganda ancha yuqori tiniq tasvirni 
taqdim etadi.

So‘nggi yillarda O‘zbekiston Fanlar 
akademiyasi Milliy arxeologiya markazi 
tomonidan tashkil qilingan O‘zbek 
– Amerika qo‘shma ilmiy loyihasi 

doirasida olib borilgan izlanishlar 
natijasida 2011-yilda Zomin tumanidagi 
Toshbuloq va 2015-yilda Baxmal 
tuman idag i  Tug ‘unbu loq  kab i 
arxeologik yodgorliklar kashf etildi. 
Ushbu noyob qadimgi maskanlar 
dengiz sathidan 2000 – 2200 metr 
yuqorida joylashgan bo‘lib, O‘rta 
asrlarda (miloddan keyingi VI – XI 
asrlarda) Buyuk Ipak yo‘lining tog‘li 
tegralaridagi aholi punktlarining o‘zaro 
bog‘langan geografiyasini belgilaydi. 
Toshbuloq va Tug‘unbuloq yodgorliklari 
bugungi kunda Yer yuzasidagi o‘tloq 
va notekis maydonlar kabi ko‘rinadi. 
Ularning yuzasida ehrom shaklidagi 
yirik tepaliklar ko‘zga tashlanadi, yon-
atrofda ko‘plab ko‘hna sopol siniqlari 
uchraydi. Ular ushbu yodgorliklar 
arxeologik xususiyatlarining yagona 
ko‘rsatkichlaridir. Asrlar davomida 
tuproq yemir i l ishlar i  bu qadim 
maskanlar qoldiqlarini ko‘mib, ko‘zdan 
yashirib qo‘yganiga qaramay ayrim 
tosh devorlar sirtlari uzun, bilinar-
bilinmas tuproqli qirralar va bo‘rtmalar 
shaklida hanuz ko‘rinib turadi.

O‘zbekistonl ik va amerikal ik 
arxeologlar bu hududda Yer yuzasining 
“O‘ta yuqori tiniqlik” (“Very High 
Resolution – VHR”) modellashtirish 
usulini qadimgi devor qoldiqlarini 
yar imavtomat ik aniq lash usul i 
bilan birlashtirib, yodgorliklardagi 
me’morchilik inshootlarining to‘liq 
xar i tasini  yarat ishga muvaffaq 
b o ‘ l i s h d i .  N a t i j a d a  q a d i m g i 
qurilishlarning Toshbuloqda taxminan 

Osiyoning dengiz sathidan 2000 
metr yuqorida joylashgan eng yirik 
shaharlari mavjud bo‘lganini ko‘rsatdi. 

Ushbu raqamli xaritadagi qadimgi 
devor qoldiqlari, deb taxmin qilingan 
chiziqlar yer osti geofizik tadqiqotlari 
(“Ground Penetrating Radar – GPR”) 
va an’anaviy arxeologik qazishmalar 
yordamida o‘z isbotini topdi. Bu esa 
qo‘llanilgan yangicha uslubning yuqori 
samaradorligidan dalolatdir.

Tug‘unbuloqdagi mustahkam 
shahar tarmog‘i O‘rta asrlardagi 
Buyuk Ipak yo‘lida tog‘ shaharlarining 
siyosiy va iqtisodiy o‘rnini qayta ko‘rib 
chiqishga, yuqori balandliklardagi 
yir ik aholi maskanlarini hamda 
infratuzilmani qo‘llab-quvvatlash uchun 
zarur resurslar va savdo masalalarini 
yangidan tahlil qilishga undaydi.

qayta ko‘rib chiqishni taqozo etadi. 
Bu hududlar VI – XI asrlarda – Ipak 
yo‘li gullab-yashnagan davrda o‘ziga 
xos siyosiy va iqtisodiy sharoitlar 
shakllangan makonlar bo‘lgan.

Tug‘unbuloqdagi mudofaa va 
me’morchilik ko‘lamining kattaligi 
h a m d a  m u r a k k a b l i g i  u n i n g 
qadimgi davrda mintaqadagi yirik 
aholi markazlaridan biri bo‘lganini 
k o ‘ r s a t a d i .  B u  s h a h a r n i n g 
baland tog‘da joylashgani uning 
i n f r a tuz i lmas in i  qay ta  ko ‘ r i b 
chiqishni taqozo etadi. Boshqa 
t o m o n d a n ,  Tu g ‘ u n b u l o q  v a 
To s h b u l o q n i n g  t o g ‘ l i  y e r d a 
joylashgani o‘ziga xos imkoniyatlarni 
ham ya ra tgan .  Masa lan ,  bu 
ma ko n la rd a  h a r a ka t ch a n l i kn i 
oshirish va demografik aloqalarni 
kuchaytirish, shuningdek, tashqi 
bosqinchi kuchlardan himoyalanish 
imkoniyatlari keng bo‘lgan.

Shunday qilib, mazkur tadqiqot 
arxeologiya fanida chuqur ildiz otgan 
bir qolipdagi qarashlarni o‘zgartiradi 
va tog‘ l i  hududlardagi s iyosiy 
tuzilmalarning tarixdagi roliga yangicha 
yondashuvni shakllantiradi. Endilikda 
ma’lum bo‘lmoqdaki, ushbu tog‘ ijtimoiy 
tuzilmalariga ikkinchi darajali, deb 
qaralmaslik kerak ekan. Aksincha, 
ular o‘z davrining madaniy, iqtisodiy 
va siyosiy manzaralariga faol ta’sir 
ko‘rsatgan. Ularning strategik o‘rni, 
ayniqsa, Sharq va G‘arb o‘rtasida kuchli 
aloqalar, innovatsiyalar shakllangan 
tarixiy davrda juda muhim bo‘lgan. 
Biroq qadimgi O‘zbekistonning tog‘ 
aholisi an’anaviy tarixiy tasavvurlarda 
yetarlicha e’tiborga olinmay kelingan. 
Qolaversa, Toshbuloq va Tug‘unbuloq 
o‘rnidagi shaharlar VI – XI asrlarga 
oid bo‘lib, tarixan o‘zbek xalqining 
kelib chiqishida muhim o‘rin egallagan 
qudratli turkiy sulolalar – Turk 
xoqonligi va qoraxoniylar davri bilan 
bog‘liqligi aniqlangan. Turk xoqonligi 
va qoraxoniylar o‘z davrida Markaziy 
Yevroosiyoning katta qismini, jumladan, 
Turkiston o‘lkasini ham boshqargani 
yozma manbalardan ma’lumdir.

So‘nggi yillarda kashf etilgan 
To s h b u l o q  v a  Tu g ‘ u n b u l o q 
arxeologik yodgorliklari o‘zining 
noyob l ig i  va  ahamiya t i  b i l an 
xa lqaro  i lm iy  hamjamiya tn ing 
diqqat-e’tiborini tortmoqda. Bizning 
navbatdagi dolzarb vazifamiz esa 
ularni Moddiy-madaniy merosning 
ko‘chmas mulk obyektlari Mill iy 
ro‘yxat iga qo‘shish, asrash va 
atroflicha tadqiq etishdir.

Farhod MAQSUdOV,
tarix fanlari doktori, professor. 

(“Vatan” jurnalining 2024-yil 
4-sonidan olindi).

VI – XI asrlarga oid bu shaharlar tarixan o`zbek 
xalqining kelib chiqishida muhim ahamiyat 
kasb etgan qudratli turkiy sulolalar – Turk 
xoqonligi va qoraxoniylar davri bilan bog`liqligi 
aniqlangan.

“National Geographic2” versiyasi bo`yicha 
dunyo bo`ylab 2024-yildagi barchani hayratda 
qoldirgan arxeologik kashfiyotlarning yettiligiga 
Tug`unbuloq yodgorligi izlanishlari ham kiritildi 
– eng ajoyib kashfiyot sifatida! 

So`nggi o`n yilda uchuvchisiz uchish vositasiga 
(UUV), ya’ni dronga o`rnatilgan Lidar 
texnologiyasi keng hududlarni tadqiq etish, 
qadimgi urbanistik markazlarni kashf qilish va 
xaritalashni tubdan o`zgartirdi. Bu texnologiya 
o`simliklar yoki tropik o`rmonlar bilan 
qoplangani bois o`rganilmagan hududlarni 
tadqiq etishda qo`l keldi.

O‘ZBEKISTON RESPUBLIKASI MAKTABGACHA VA MAKTAB TA’LIMI VAZIRLIGI HUZURIDAGI RESPUBLIKA TA’LIM MARKAZI 
TANLOV E’LON QILADI

O‘zbek arxeologiyasi  fanida 
birinchi marta qo‘l langan UUV-
L idar  va  qad img i  devor la rn i 
yarimavtomatik aniqlash usullarining 
kombinatsiyasi Markaziy Osiyodagi 
tog‘ shaharlarini yuqori aniql ik 
bilan qayd etish imkoniyatlarini 
taqdim qildi. Qolaversa, bunday 
yondashuv  V I  –  X I  as r la rda 
tog‘li hududlarda mavjud bo‘lgan 
siyosiy tuzilmalarning murakkab 
shaharsozlik rejalari haqida yangi 
tasavvurlarni beradi. Shu paytgacha 
O‘rta asr Buyuk Ipak yo‘lining tog‘li 
hududlari Sharq va G‘arb o‘rtasidagi 
aloqalar uchun to‘siq yoki faqat 
“ko‘chmanchi” dunyoning marginal 
(chekka) hududlari sifatida ko‘rib 
kelingan. Biroq Tug‘unbuloq va 
Toshbuloqdagi ulkan, murakkab 
sh a h a r  i n f r a t u z i lma s i  u sh b u 
“marginal va periferik” hududlarda 
shaharsozlikning rolini yana bir bor 

12 gektar va Tug‘unbuloqda esa 120 
gektar maydonga yoyilgani aniqlandi. 
Bu xarita Toshbuloq va Tug‘unbuloq 
o‘rnida O‘rta asrlarda Markaziy 

REKLAMA

Respublika ta’lim markazi 8-sinf adabiyot, 11-sinf jahon tarixi, O‘zbekiston tarixi, 
davlat va huquq asoslari, chaqiruvga qadar boshlang‘ich tayyorgarlik darsliklari hamda 
5-sinf jismoniy tarbiya fanidan o‘qituvchilar uchun metodik qo‘llanmalarining original 
maketlarini yangidan yaratish maqsadida (fuqarolik huquqiy shartnoma asosida) 
tuzuvchilarni tanlab olish uchun tanlov e’lon qiladi.

Tanlovda qatnashishning oxirgi muddati tanlov e’lon qilingan kundan boshlab  
30 kunni tashkil etadi. Tanlov to‘g‘risida qo‘shimcha ma’lumot olish uchun: 

+998 99-334-30-16, +998 91-192-18-18 telefon raqamlari,  
https://www.rtmuzedu.uz web-sayti,

respublikatalimmarkaziuz@gmail.com elektron manziliga murojaat qilish mumkin.

Manzil: Toshkent shahri, 100100, Bobur ko‘chasi, 9-uy.

xabarlar YANgIlIKlAR
tafsilotlar

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 20.35   Topshirildi — 23.00         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir F. Bozorov.

Musahhih S. Islomov. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-142.   12 620  nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Qoraqalpog‘iston Respublikasining Ellikqal’a tumani markaziga kiraverishda “O‘zbekiston – 2030” strategiyasi monumenti barpo etildi.

Resurs tanqis, talab esa 
katta...

Toza ichimlik suvidan foydalanish – insonning 
asosiy huquqi. Shuni inobatga olgan holda 
O‘zbekistonni zamonaviy va hayot uchun qulay 
mamlakat sifatida rivojlantirishning ustuvor 
yo‘nalishlaridan biri – aholini toza ichimlik suvi bilan 
ta’minlash hisoblanadi. 

Keyingi yillarda ichimlik suvi ta’minoti va oqova 
suv xizmatlari sohasida qamrov darajasini oshirish 
va shu tariqa aholiga munosib turmush sharoitlarini 
yaratish maqsadida keng ko‘lamli islohotlar amalga 
oshirilmoqda. Xususan, so‘nggi yetti yilda aholining 
ichimlik suvi ta’minotini yaxshilashga 20 trln. so‘mga 
yaqin mablag‘ yo‘naltirildi.

Mazkur mablag‘lar hisobidan 2 916 ta suv 
inshooti va 43 ming kilometrga yaqin ichimlik suvi 
tarmoqlari tortildi. Natijada aholining markazlashgan 
ichimlik suvi bilan ta’minlanish darajasi bugunga 
kelib 80 foizdan (2017-yilda 63 foiz) oshdi.

Ushbu davr mobaynida 8 mln.ga yaqin aholi ilk 
bor markazlashgan ichimlik suvi bilan ta’minlanib, 
14,5 mln. nafar aholining ichimlik suvi ta’minoti 
yaxshilandi. 2026-yilda bu ko‘rsatkich 88,9 
foizga yetishi mo‘ljallanmoqda. Shu bilan birga, 
mamlakatimizda suvdan foydalanish samaradorligini 
oshirish bo‘yicha tizimli chora-tadbirlar amalga 
oshirilayotir.

Mamlakatimizda suv resurslaridan oqilona 
foydalanish chora-tadbirlarini aks ettiruvchi bir 
qator konseptual hujjatlar qabul qilindi. Xususan, 
“O‘zbekiston – 2030” strategiyasi, 2030-yilgacha 
bo‘lgan davrda O‘zbekiston Respublikasining atrof-
muhitni muhofaza qilish konsepsiyasi, O‘zbekiston 
Respublikasi suv xo‘jaligini rivojlantirishning 2020 – 

2030-yillarga mo‘ljallangan konsepsiyasi va boshqa 
me’yoriy-huquqiy hujjatlar shular jumlasidandir. 

“O‘zbekiston – 2030” strategiyasida barcha soha 
qatori qishloq xo‘jaligi bo‘yicha ham muhim vazifalar 
belgilangan. Jumladan, resurslarni tejaydigan 
innovatsion texnologiyalar asosida mahsulot 
tannarxini 30-35 foizga tushirish, suvni tejaydigan 
texnologiyalar joriy qilingan maydonlarni 1,5 mln. 
gektarga yetkazishga ustuvor ahamiyat beriladi.

O‘zbekiston Respublikasi suv xo‘jaligini 
rivojlantirishning 2020 – 2030-yillarga mo‘ljallangan 
konsepsiyasida qishloq xo‘jal igi ekinlarini 
sug‘orishda tomchilatib sug‘orish texnologiyalarini 
2025-yilgacha 77,4 ming gektardan 300 ming 
gektarga, 2030-yilgacha esa 600 ming gektargacha 
yetkazish ko‘zda tutilgan. Hozirgi kungacha 
500 ming gektar maydonda suvni tejaydigan 
texnologiyalar joriy etilib, 3 mlrd. kub metr suv 
iqtisod qilingan.

Oqqanidan  
tomchilagani afzal

2019-yildan boshlab mamlakatimizda suvni 
tejaydigan texnologiyalarni joriy etishni davlat 
tomonidan qo‘llab-quvvatlash bo‘yicha yangi 
tizim – subsidiya ajratish mexanizmi yo‘lga 
qo‘yildi. Mamlakatimizning barcha hududida fermer 
xo‘jaliklari vakillari uchun ko‘rgazmali seminarlar 
o‘tkazilmoqda. Namunali fermerlarning tajribasi 
asosida suvni tejaydigan sug‘orish texnologiyalarini 
joriy etishni rag‘batlantirish mexanizmlari namoyish 
qilinmoqda.

Suv xo‘jaligi vazirligi tomonidan fermer xo‘jaliklari 
o‘rtasida suvdan oqilona foydalanishning hayotiy 
zaruratini tushuntirish, tomchilatib sug‘orish 
usuliga o‘tishning iqtisodiy maqsadga muvofiqligi, 

suvni tejovchi texnologiyalarni amaliyotga tatbiq 
qilishga qaratilgan targ‘ibot-tashviqot ishlari davom 
ettirilmoqda.

Biroq tobora kuchayib borayotgan suv taqchilligi 
hamda suv resurslariga bo‘lgan ehtiyoj o‘sib 
borayotgani qishloq xo‘jaligida undan foydalanish 
samaradorligini keskin oshirishni talab qilyapti. 
Obihayotdan oqilona foydalanish borasidagi chora-
tadbirlar samaradorligini oshirishda aholi, ayniqsa, 
yoshlar o‘rtasida iste’mol madaniyatini yuksaltirish, 
ichimlik suvi uchun bozor narxlarini joriy etish 
muhim ahamiyatga ega.

Bunday tabi iy muammolar tobora suv 
tanqisligini yuzaga keltirsa-da, bebaho resursga 
nisbatan mas’uliyatsiz munosabat hali-hamon 
davom etayotganini inkor qil ib bo‘lmaydi. 
Bugun respublikamiz miqyosida suvdan oqilona 
foydalanish maqsadida olib borilayotgan targ‘ibot va 
tashviqot ishlari, suvdan noqonuniy foydalanganlik 
uchun qo‘llanilayotgan jarimalarga qaramasdan 
ba’zi odamlarning bepisand xatti-harakatlarini 
qanday baholash mumkin? Bu madaniyatsizlikmi 
yoki yurt taraqqiyotiga beparvolikmi? 

Afsuski, bugungi kunda shaharlarda aholining 
suvni tejash muammosiga loqayd munosabatiga 
duch kelamiz. Ko‘p hollarda suvdan foydalanishda 
isrofgarchilikka yo‘l qo‘yilayotir. Ba’zi kishilar 
mashinasini toza ichimlik suvi bilan yuvayotganini, 
boshqasi esa salqinlik yaratish maqsadida kun 
tig‘ida asfaltni ichimlik suvi bilan “sug‘orayotganini” 
ko‘rish mumkin...

Ertaga emas, bugun tejash kerak
Hozirgi  sharoitda odamlarning bunday 

bebaho resursga mas’uliyatsiz munosabatini 
o‘zgartirish va iste’molchilarni suvdan tejamkor 

hamda oqilona foydalanish 
madaniyatini shakllantirish davri 
keldi. Iste’molchilarning suvdan 
noratsional foydalanishi, bir tomondan 
– suvdan foydalanish madaniyatining 
pastligi, boshqa tomondan, aholining katta 
qismida suvni tejash uchun asl maqsad va 
rag‘batlantirishning yo‘qligiga borib taqaladi.

Shu munosabat bilan bugungi kunda suv 
tariflarini shakllantirishda iste’molchilar bilan bozor 
munosabatlariga o‘tish muammosi dolzarb bo‘lib 
qolmoqda. Amaliyot shuni ko‘rsatadiki, aholining 
suvdan tejamkor va oqilona foydalanishi ko‘p 
jihatdan bu bebaho resurs narxi bilan chambarchas 
bog‘liq.

Boshqa tomondan, aholi o‘rtasida suvdan oqilona 
foydalanish madaniyatini shakllantirish bo‘yicha 
doimiy tizimli ishlarni amalga oshirish zarur. Ushbu 
tushuntirish ishlari ta’limning barcha bosqichida – 
“bolalar bog‘chasi – maktab – universitet” va eng 
muhimi, oilada zarur. Yosh avlodni obihayotga 
hurmat ruhida tarbiyalash maqsadida maktab va oliy 
o‘quv yurtlarida tarbiyaviy kurslar o‘tkazish amaliyoti 
odatiy holga aylanishi kerak.

Ayni chog‘da suvni muhofaza qilish bo‘yicha 
keng ko‘lamli milliy ta’lim dasturlari yaratish 
ehtiyoji paydo bo‘lmoqda. Mas’ul idoralar suvdan 
tejamkorlik bilan foydalanish chora-tadbirlarini 
targ‘ib qilishga katta ahamiyat qaratishi lozim. 
Ommaviy axborot vositalarida muntazam 
e’lonlar tashkil etish, konferensiya va seminarlar, 
ekoaksiyalarni o‘tkazish maqsadga muvofiqdir. 
Mashhur estrada va kino yulduzlari ishtirokida 
olingan cuvdan tejamkorlik bilan foydalanishga 
undovchi ijtimoiy reklamalarning ham ahamiyati 
beqiyos.

Muammoning jiddiyligini inobatga olgan holda 
mahalliy ommaviy axborot vositalari suvni tejash 
bo‘yicha amaliy tavsiyalar aks ettirilgan maxsus 
sahifa va maqolalarni muntazam nashr qilib turishi 
kerak.

Global iqlim o‘zgarishi, O‘zbekiston aholisi 
va iqtisodiyot tarmoqlarining o‘sishi fonida 
suvga bo‘lgan talab yil sayin ortib borishi bilan 
ekologik muammolar, ayniqsa, suv resurslarining 
ham sifat, ham miqdor jihatdan qisqarishi 
xavfini oshirish tendensiyasi doimiy ravishda 
kuzatilmoqda. Mamlakatimizdagi murakkab 
vaziyat bu yo‘nalishda izchil islohotlar olib 
borishni taqozo etmoqda.

Asosiysi, suv resurslaridan tejamkorlik bilan 
foydalanish kelajak avlodlar uchun ham barqaror 
hayot garovi ekanini unutmasligimiz kerak. 
Basharti shunday ekan, O‘zbekiston sharoitida bu 
qimmatbaho resursni o‘zgaruvchan iqlim sharoitida 
ko‘z qorachig‘idek asrash va tejash har bir fuqaro 
zimmasidagi vazifa ekanini hech qachon yoddan 
chiqarmasligimiz lozim. Zero, suv qadri el-yurt 
taqdiri bilan chambarchas bog‘liqdir. 

Ahmad SUVANQULOV,
“O‘zsuvta’minot” AJ boshqaruvi raisi 

vazifasini bajaruvchi. 

el-yurt taqdiri bilan chambarchas bog‘liq

YANGI O‘ZBEKISTON ARMIYASI 
– MAMLAKATIMIZ TAYANCHI, 

XALQIMIZ FAXRI

BEBAHO NE’MAT QADRI

Shu bilan birga, “Xalq va 
armiya – bir tanu bir jon!” 
degan ezgu g‘oya asosida 

ertamiz egalarini yurtga sadoqatli, 
asl vatanparvar avlodlar sifatida 
tarbiyalash borasida ham tizimli ishlar 
amalga oshirilyapti. DXX Chegara 
qo‘shinlari bo‘linmalari mas’ul qilingan 
chegaraoldi hududlaridagi umumta’lim 
maktablarida turli ma’naviy-ma’rifiy 
tadbirlar, davra suhbatlari, muloqot 
va uchrashuvlar o‘ tkazi lyapt i . 
Ushbu ta’l im muassasalaridagi 
“Yosh chegarachi lar”  k lublar i 
faoliyati esa o‘quvchi yoshlarning ilk 
harbiy ko‘nikmalarini shakllantirib, 
sarhadlarimiz posbonlariga munosib 
izdoshlarni tayyorlashda muhim o‘rin 
tutmoqda.

Islohotlar xususida so‘z yuritilar 
ekan, Prezidentimiz tomonidan 
olib borilayotgan ochiq, pragmatik 
va faol tashqi siyosat natijasida 
chegaradosh davlatlar bilan yaqin 
qo‘shnichilik aloqalari va do‘stona 
munosabatlar yangi bosqichga 
chiqib, tobora mustahkamlanib 
borayotganini ta’kidlash o‘rinli. 
Bu esa tili, urf-odatlari, an’ana va 
qadriyatlari bir-biriga yaqin bo‘lgan, 
ko‘p yillardan buyon qarindoshlik 
rishtalari bilan o‘zaro chambarchas 
bog‘langan qardosh xalqlarni yanada 
jipslashtirmoqda. 

Shu bilan birga, turizm sohasini 
yanada rivojlantirishga qaratilayotgan 
e’tibor, davlat chegarasi orqali 
o‘tishda fuqarolarga yaratilayotgan 
shart-sharoit va qulayliklar, o‘tkazish 
punktlari infratuzilmasining yildan-
yilga takomillashib borayotgani 
ham yurtimizga kirib kelayotgan 
yo‘lovchilar va transport vositalari 
oqimining tobora ortishiga xizmat 
q i l m o q d a .  J a r a y o n d a  q a t o r 
o‘tkazish punktlari yangidan barpo 
etildi, ko‘plari qayta ta’mirlanib, 
rekonstruksiya qilindi. Bir necha 
o‘tkazish punktlarining maqomi 
“xalqaro” toifaga o‘tkazilib, kechayu 
kunduz faoliyat yurit ish tartibi 
belgilandi.

NAVOIY INVeSTITSION jOzIbADOR 
HUDUDgA AYLANMOQDA

2023-yil 1-sentyabrdan 
O‘zbekis ton fuqarolar i 
Q i rg ‘ i z i s tonga ,  ushbu 
m a m l a k a t  f u q a r o l a r i 
O‘zbekistonga ID-karta 
orqali o‘tib-qaytish imkoniga 
e g a  b o ‘ l d i .  2 0 2 4 - y i l 
sentyabr oyida “Qorasuv” 
hamda  “Uchqo ‘ rg ‘ on ” 
avtoyo‘l o‘tkazish punktlari 
ish faol iyat ining qayta 
yo ‘ l ga  qo ‘ y i l i sh i  i k k i 
qardosh xalq o‘rtasidagi 
o‘zaro ishonch, hurmat 
va yaqin qo‘shnichi l ik 
munosabatlarini yanada 
mustahkamlash bilan birga, 
mazkur o‘tkazish punktlari 
qisqa fursatlarda davlat chegarasini 
kesib o‘tish uchun katta imkoniyat 
yaratdi. Xususan, Andijon viloyatining 
Qo‘rg‘ontepa tumanida joylashgan 
“Qorasuv” avtoyo‘l o‘tkazish punkti 
faoliyatining tiklanishi avvallari 
qo‘shimcha 60 km. masofani bosib 
o‘tib “Do‘stlik” xalqaro o‘tkazish punkti 
orqali harakatlangan fuqarolarning 
uzog‘ini yaqin qildi. 

Xalqaro hamkorl ik haqidagi 
fikrlarimizni uzoq davom ettirish 
mumkin. Jumladan, Davlat xavfsizlik 
xizmati Chegara qo‘shinlari MDH, 
SHHT va boshqa xalqaro tashkilotlar 
doirasida ham samarali aloqalarni 
yo‘lga qo‘ygan. Hamkorlikda ikki va 
ko‘p tomonlama uchrashuvlar, o‘quv 
mashqlari, kadrlarni tayyorlash va 
ilg‘or tajribalarni o‘rganish borasidagi 
xa lqaro  konferens iya hamda 
seminarlar doirasida o‘zaro tajriba 
almashib kelinmoqda.

Shuningdek, O‘zbekiston MDH 
davlat lar i  Chegara qo‘shinlar i 
qo‘mondonlari Kengashining a’zosi 
sanalib, uning yig‘ilishlari davomida 
a ’zo  mamlakat la rn ing dav la t 
mustaqilligi va chegaralari daxlsizligini 
ta’minlash borasida ham o‘zaro 
samarali hamkorlik yo‘lga qo‘yilgan. 

Harbiy xizmatchilar va ularning oila 
a’zolari ijtimoiy himoyasi ham Qurolli 
Kuchlarimiz Oliy Bosh Qo‘mondoni va 

xizmat rahbariyatining doimiy diqqat-
e’tiborida. Chunonchi, zamonaviy 
turdagi chegarani qo‘riqlash vzvodlari 
namunaviy loyiha asosida qurilib, 
barcha shart-sharoit va qulaylikka 
ega xizmat xonadonlari foydalanishga 
topshirilmoqda. 

Tuman markazlaridan olisda 
joylashgan vzvodlarda maktabgacha 
ta’ l im muassasalarining qisqa 
muddatli guruhlari tashkil etilib, 
hoz i rg i  kunda sarhad la r im iz 
posbonlari hamda mahalliy aholining 
farzandlari tarbiyalanmoqda. Faoliyati 
yo‘lga qo‘yilgan kichik tikuv sexlarida 
esa harbiy oila bekalarining bandligi 
ta’minlanyapti.

D e m a k ,  i n s o n  q a d r i 
ulug‘lanayotgan yangi O‘zbekistonda 
harbiy sohada amalga oshirilayotgan 
islohotlar Davlat xavfsizlik xizmati 
Chegara qo‘shinlari jangovar-xizmat 
faoliyatida ham o‘z ifodasini topyapti. 
Yurt himoyachilari va ularning oila 
a’zolari uchun munosib xizmat hamda 
turmush sharoitlari yaratilayotgani 
sarhad lar imiz  posbon lar in ing 
davlatimiz chegaralarini yanada 
mas’u l iyat  b i lan,  mustahkam 
qo‘riqlashida muhim ahamiyat kasb 
etmoqda.

Sobirjon ISAKOV,
O‘zR dXX Chegara qo‘shinlari 

polkovnigi. 

N u r o t a ,  X a t i r c h i 
va Qiziltepa hududlari 
bo‘yicha uchta xalqaro 

“Navoiy – Buyuk Ipak yo‘lining 
maftunkor chorrahasi”, “Aydarko‘l 
– sahro mo‘jizasi” hamda “Nurota 
– tarix va tabiat uyg‘unlashgan 
maskan”, uchta mahalliy “Qiziltepa 
– Sahroning qadimgi darvozasi”, 
“Xatirchi – tabiat mo‘jizalariga boy 
maskan” va “Ko‘hna Navoiyning 
sahro mo‘jizalari” deb nomlangan 
turistik paketlar ishlab chiqildi.

N a v o i y  v i l o y a t i  o ‘ z i n i n g 
mehnatkash xalqi, yer osti va 
yer usti boyliklari, ulkan iqtisodiy 
salohiyati bilan mamlakatimizda 
alohida o‘ringa ega. Viloyatda 
konchilik, metallurgiya, kimyo, 
energetika, qurilish materiallari, 
oziq-ovqat sanoati izchil rivojlangan. 
Bugun viloyatda mamlakatimizda o‘z 
o‘rniga ega bir qancha yirik sanoat 
korxonalari faoliyat ko‘rsatmoqda. 

Yurtimizdagi jami yaylovlarning 
43 foizi Navoiy viloyati hissasiga 
to‘g‘ri kelsa-da, uning bor-yo‘g‘i 5 
foizidan foydalanilyapti, xolos. Shu 
bois 350 ming gektar yaylovga 
dronlar yordamida iqlimga mos 
ozuqa ekinlari, dorivor va ziravor 
urug‘lar sepilib, aholiga bo‘lib 
beriladigan bo‘ldi. Tomdi hamda 
Uchquduq tumanlarida echkichilik 
va qo‘ychilik rivojlantiriladi. Viloyatda 
qorako‘lchilikni kengaytirish yangi 
ish o‘rinlarini yaratishga xizmat 
qiladi. 

Shuningdek, Tomdi va Nurota 
tumanlarini qurilish materiallari, 
chorvachil ik hamda turizmga, 
Xatirchini to‘qimachilik va meva-
sabzavotchilikka ixtisoslashtirish 
uchun barcha sharoit mavjud. 
X u s u s a n ,  X a t i r c h i d a  g e n i 
o‘zgarmagan va organik mahsulot 
sertifikatini beradigan zamonaviy 
laboratoriya tashkil qilinmoqda. 
Mazkur tumanda 500 gektar, 
Navbahorda 200 gektar adir yerda 
intensiv bog‘ va tokzorlar barpo 
qilinadi. Dalalar va mahallalarda 
bozorbop mahsulotlar yetishtirish 
rag ‘bat lant i r i lad i .  Jumladan, 
Italiyadan kungaboqar urug‘i olib 
kelib, takroriy ekin sifatida 10 
ming gektar yerga ekish taklif 

qilinmoqda. Natijada 5 ming nafar 
aholi  qo‘shimcha daromadga 
ega bo‘ladi, ishlab chiqariladigan 
kungaboqar yog‘i viloyat aholisining 
yillik talabini qoplaydi. 

Paxtachi l ikda ham hudud 
tuprog ‘ iga mos,  suvs iz l ikka 
chidamli Xitoy g‘o‘za navlarini ekish 
kengaytiriladi. O‘tgan yili viloyatda 
111 ming aholi ishga joylashtirilgan. 
Joriy 2025-yilda 140 ming aholi 
bandligini ta’minlash, 10 mingta 
oilani kambag‘allikdan chiqarish 
maqsad qilingan. Bularning barchasi 
xalqimiz hayotdan rozi bo‘lishi, 
ularning ertaga emas, bugun 
farovon yashashiga erishish yo‘lida 
amalga oshirilmoqda. 

Shuncha sa’y-harakatlar, qabul 
qilinayotgan qarorlarning pirovard 
maqsadi – oddiy odamlar hayotiga 
o‘zgarish olib kirish, daromadini 
ko‘paytirish, ish bilan ta’minlash 
va yashash tarzini yaxshilashdan 
ibora t .  Bu o ‘z -o ‘z idan u lar 
farzandlarining oliy ta’lim olishi, 
zamonaviy uy-joy, toza ichimlik 
suvi va munosib hayot tarziga ega 
bo‘lishi, degani. 

E’tiborlisi, bularning barchasi 
Prezidentimiz diqqat-e’tiborida. 
Markazdagi rahbarlar qarorlar 
chiqarishda hokimlarning umumiy 
h isobot lar i  b i lan k i foyalanib 

qo layo tgan i  t anq id  q i l i n i b , 
bundan buyon hududlarga oid 
har bir masalani tuman, qishloq, 
mahalla, soha va korxona kesimida, 
muammoning  eng  quy idag i 
ildizigacha tushib, hal etish zarurligi 
ta’kidlanayotgani ham bejiz emas. 
Dasturlar ishlab chiqishni har bir 
qishloqdan boshlash, qaysi hududda 
qaysi yo‘nalishni rivojlantirish, bunga 
qancha mablag‘ ajratish kerakligini 
aniq ko‘rsatish talabi qo‘yilayotgani 
ortida xalqimizning chinakam 
farovonligiga erishish maqsad 
qilingan. 

Shu bilan birga, Navoiy viloyatida 
imkoniyatlar hali ko‘p. Yurtimizdagi 
5 trln. dollarlikdan ortiq qazilma 
boyliklarining 20 foizi aynan shu 
hududda. Bu istalgancha investorlar 
talabini qondira oladi. Viloyatda 
har yi l i  100 tr ln. so‘mlikdan 
ortiq sanoat mahsulotlari ishlab 
chiqarilmoqda. Aholi jon boshiga 
to‘g‘ri keluvchi daromad bo‘yicha 
viloyatimiz mamlakatimizda ikkinchi 
o‘rinda. Bular mahalliy tadbirkorlikni 
rivojlantirish, savdo xizmatlari, 
umumiy ovqatlanish va turizmni 
kengaytirish uchun katta imkoniyat. 
Hozirda viloyatda 11 mlrd. kilovatt-
soat elektr energiyasi ishlab 
chiqarilmoqda, yana 5,2 gigavattli 
shamol va quyosh stansiyalari 
ishga tushiriladi. Bular yangi sanoat 
va servis korxonalarining uzluksiz 
ishlashi kafolati hisoblanadi. Joriy 
yilda viloyatga 3,7 mlrd. dollar 
xorijiy investitsiya kiritilishi, natijada 
600 ta yangi korxona ochilib, 15 
mingta yuqori daromadli ish o‘rni 
yaratilishi rejalashtirilgan. Eng 
muhimi, bu loyihalar nafaqat Navoiy, 
balki qo‘shni viloyatlar sanoatining 

rivojlanishiga ham hissa qo‘shadi.
Bugungi kunda Navoiy viloyati 

ulkan bunyodkorlik maydonini 
eslatadi. Ayniqsa, “Yangi Navoiy” 
shaharchasi qurilishi jadal ketyapti. 
Bunday yangi  shaharchalar 
odamlarning o‘zi tug‘ilib o‘sgan 
joyida ishlab, yaxshi yashashi 
uchun munosib sharoit yaratadi. 
Loyihani amalga oshirish maqsadida 
Karmana tumanidan 1 100 gektar 
yer Navoiy shahriga o‘tkazildi. 
Birinchi bosqichda 450 gektar 
maydonda qurilish rejalashtirilgan. 
Shaharchada ko‘p qavatli uy-joylar, 
umumta’lim maktablari, bolalar 
bog‘chalari, polikl inika barpo 
etiladi. “Yangi O‘zbekiston” bog‘i, 
Navoiy davlat universitetining 
yangi kampusi ham shu yerda 
bo‘ladi. Viloyatda sanoat rivojlangan 
bo‘lsa-da, xizmat salohiyati to‘liq 
ishga solinmagan edi. Shu bois 
shaharchada sayilgoh, ko‘ngilochar 
maskanlar, savdo do‘konlari , 
ovqatlanish shoxobchalari tashkil 
etilib, xizmatlar rivojlantiriladi.

Prezidentimiz tashabbusi bilan 
mamlakatimizda “Inson qadri uchun, 
inson baxti uchun!” degan oliyjanob 
maqsad ro ‘yobga ch iqar i la r 
ekan, bu boradagi amaliy sa’y-
harakatlar Navoiy viloyatida millat, 
xalq manfaatlarini ta’minlashga, 
uning qaddini ko‘tarishga xizmat 
qilyapti. Qaddini rostlagan xalq 
esa ona Vatan obro‘-e’tiborini ham 
yuksaklarga ko‘tarishi, shubhasiz.

Baxtiyor MARdONOV,
Navoiy davlat konchilik va 
texnologiyalar universiteti 

rektori, 
texnika fanlari doktori, 

professor.


